
КъМР-ни Парламентинде

Экология,технология эмда 

атом надзор жаны бла феде-

ральный службаны башчысы-

ны 2011 жылда 6-чы октябрьде 

чыгъарылгъан 256-чы номерли 

буйругъу бла Наурби Жамбо-

ров Ростехнадзорну Регионла 

аралы технология управлени-

ясыны таматасыны орунбаса-

рына салыннганды.

Наурби Борисович Жам-

боров милицияны отставка-

дагъы полковнигиди. Горький 

шахарда СССР-ни МВД-сыны 

Бийик школун бошагъанды. Ич 

ишлени органларында 35 жыл-

дан артыкъ къуллукъ этген-

ди. Тюрлю-тюрлю кезиуледе 

Нальчикде Ленинчи РОВД-гъа, 

1-чи,2-чи эм 3-чю ОВД-лагъа, 

КъМР-де МВД-ны уголовный 

розыск управлениясына, ре-

спубликаны ара шахарыны 

УВД-сыны криминал милиция-

сына башчылыкъ этгенди.

Шуёхлукъну ордени, «За от-

личие в охране общественного 

порядка», «За безупречную 

службу» 1-чи,2-чи эмда 3-чю 

даражалы майдалла, «За до-

блесть» деген эм башха май-

далла бла да саугъаланнган-

ды. КъМР-ни сыйлы юристиди. 

Юйюрлюдю, юч жашы барды.

КъМР-ни  Билим бериу эм 

илму министерствосу «Къа-

барты-Малкъар Республикада 

коррупциягъа къажау сюелиуню 

2011-2013 жыллагъа» республи-

калы целевой программасын 

жашаууда бардырыуну чекле-

ринде студентлени бла школчу-

ланы «Жаш тёлю коррупциягъа 

къажау» деген темагъа жа-

зылгъан ишлерини конкурсун 

бардырады.

Конкурсну мураты- шёндюгю 

обществода коррупцияны про-

блемаларына жаш тёлюню эсин 

бурдурууду. Анга республиканы 

Къабарты-Малкъарны малчы-
лары тууарланы жайлыкъ кезиуде  
кечиндирип бошагъандыла, аны 
итогларын да белгилегендиле, деп 
билдиргендиле Эл мюлк мини-
стерствону пресс-службасындан. 
Быйыл май айдан октябрьге дери 
тау жайлыкълада 30 минг чакълы 
тууар кечиндирилгенди. Ол а оз-
гъан жыл бла тенглешдиргенде, 

Къабарты-Малкъар Республи-
каны Президенти Арсен Каноков 
Правительствону членлери, элле-
ни бла шахарланы администраци-
яларыны башчылары бла  тышын-
дагъы тёрели жыйылыуун бу жол 
Элбрус районда  бардыргъанды. 
Анда  районну социальный –эко-
номика айныуу, социальный объ-
ектлери не халда болгъанларына  
къаралгъанды эмда  аланы тап  
халгъа келтириу ючюн жууаплы 
болгъан правительстволу комис-
сияны ишини итоглары чыгъа-
рылгъандыла. Элбрусчуланы бек 
къууандыргъан эм кёллендирген 
шартла да  айтылгъандыла. Сёз 
ючюн,  ноябрь айны башында 
районда  контртеррорист опера-
цияны низамын  кетерирге  эмда  
комбинатны ишлетип башларгъа 
белгиленеди.

Тёреде болгъаныча,кенгешни 
аллында Президент,республиканы 
башха оноучулары да социальный 
объектлеге къарагъандыла. Бек 
алгъа Быллым элни башында, суу 
жагъада орналгъан «Къабмалкъ-
гипс» заводха, ызы бла   Адыл-
Сууну  тийресиндеги «Элбрус» 
къонакъ юйге баргъандыла. Андан 
сора республиканы Президенти 
Арсен Каноков эмда Правитель-
ствону Председатели Иван Гертер 
Элбрус посёлкада клубда ары 
келген эллиле, бизнесменле бла 
да тюбешгендиле эм  аланы жар-
сыуларына, къайгъыларына да 
тынгылагъандыла.

-Мен сизге терк-терк келе ту-
рургъа айтхан эдим да, сёзюме 
табылама. Мындан ары да, жыл-
гъа бир-эки кере  келип, халгъа 
къарай турлукъма. Ангылагъан 
болурсуз,  бери бош алай, зама-
нымы оздурургъа келмегеними,  
проблемаларыгъызны кесим кё-
рюрге, жарсыуларыгъыгъызгъа 
тынгыларгъа, сизни эшитирге 
сюеме,-дегенди Президент.

Ол  КТО  районну халкъыны 
жашауун къыйыныракъ этгенин 
ангылагъанын айтханды. Аны ке-
лир айны башында кетерирге бел-
гиленнгенин билдирип, алай бир 
къауум кючле къаллыкъларын, 
ала да турист зонадан кетерилли-
клерин чертгенди. «Биринчиден, 
сизни, мында жашагъанланы, 

Элбрус районда КТО-ну келир айны 
башында кетерирге белгиленеди

тынчлыкълары, экинчиден, бери 
келген  туристлени да къоркъуусуз-
лукълары жалчытылыныргъа бор-
члубуз. Бизнес , ол бек игиди, аны 
айнытмай амал жокъду, алай аны 
ючюн ырахатлыкъ керекди. Бахсан 
ауузунда уа алыкъа тынчлыкълы 
жашауну бузаргъа кюрешгенле 
бардыла. Кимле эселе да, келип, 
мында жерлени алыргъа сюеди-
ле, деген хапарла да жайыладыла. 
Ийнаныгъыз манга, аллай умут 
жокъду. Бир адам да, бери келип, 
бир сантиметр жерни  сыртына 
жюклеп кетерик тюйюлдю. Респу-
бликаны башчысы болгъан къада-
рымда, аллай затны унарыкъ да 
тюйюлме»,-дегенди.

Арсен Баширович бек алгъа бу 
районда  жашагъанла айнысала 
сюйгенин да айтханды. «Уллу про-
ектлени кеси аллына тамамлагъан 
тынч  тюйюлдю, аны себепли  коо-
перативле къурап ишлеуню тюзге 
санайма»,-дегенди. Андан ары ол  
Минги тауну тийресинде туризмни, 
альпинизмни, солуу жернича  ай-
нытыр ючюн, аны эркин экономи-
ка  зонагъа айландырыргъа мурат 
этилгенин да билдиргенди. «Сёз-
сюз,  проблемала бардыла, алай 
аланы  биз барыбыз да бирден 
тутуп къолгъа алмасакъ, иш бар-
лыкъ тюйюлдю, анга хар бирибиз 
да тюшюнюрге керекбиз. Мурат-

ларыбызгъа жетер ючюн а  районда  
тынчлыкълы, къоркъуусуз жашауну 
жалчытыргъа тийишлиди»,-дегенди. 
Жерни юсюнден айта, республиканы 
башчысы аны политика сылтаугъа 
айландырмазларын тилегенди. «Бир 
къауум жерни жайлыкълагъа санау-
ну юсюнден закон къабыл этилгенди. 
Хар район башчы бла энчи тюбе-
ширикбиз, ала жерлени эллилеге 
таплыкъгъа хайырланырларын из-
лерикбиз. Канат жолланы да сизни  
иелигигизге берирге хазырбыз, алай  
аланы тап халда тутаргъа керекди»,-
дегенди.

 Бизнесни юсюнден айтханда, 
Арсен Каноков бек алгъа халкъны 
сейирлери эсге алыннганларын 
чертгенди. «Алай башха жерледен 
келирге боллукъ уллу компания-
лагъа да угъай демезге керекди, 
ала ишлеген затла сизге къуллукъ 
этерикдиле»,-деп къошханды. Ол 
районда социальный объектлени 
айнытыу жаны бла программа иш-
леригин, анга кёре больницаланы, 
амбулаторияланы, школланы, сабий 
садланы, культура юйлени, клубла-
ны, спорт залланы, майданланы 
асламысы жангыртыллыкъларын, 
керек болгъан элледе жангылары 
ишленириклерин да эсгертгенди. 
Быллымчылагъа,ким не береди деп 
къарап турмай, хобуста ёсдюрюп 

файда алгъанларына ыспас этген-
ди. «Администрацияны башчысы 
айтханнга кёре, хобуста ёсдюргенле 
жылгъа 300-500 минг сом хайыр 
аладыла. Анга бек къууаннганма, 
кёлюм окъуна кётюрюлгенди. Ол 
бизнесигиз бютюн айныр ючюн, 
бизни жаныбыздан да болушлукъ 
этилликди»,-деп ышандыргъанды.

Президентге соруулары, тарыгъы-
улары болгъанла да кёп эдиле. Ка-
нат жолда ишлей тургъанлай белги-
сиз тас болгъан жашны анасы  анга 
ол ишни кеси контрольгъа алыргъа 
айтханын эсгертгенди. Арсен Баши-
рович аны ючюн жууаплы болгъан-
лагъа тинтиуле къалай баргъанла-
рыны юсюнден анга билдирирлерин 
буюргъанды.  Элбрусчула дагъыда 
бир-бир школланы, больницаланы 
осал халда болгъанларына, культу-
ра юйлени тарлыкъларына, спорт 
залла неда майданла жетишме-
генлерине тарыкъгъандыла. Терс-
Къолда уа участковый,сабий сад, 
бир къауум башха социальный объ-
ектле да болмагъанларын билдир-
гендиле. Президент алайда окъуна  
«Элбрустуристни» уллу мекямын 
сабий садха эмда башха керекли 
организациялагъа хайырланыргъа 
берир ючюн, аны  муниципалитетни 

Ахыры 2-чи бетдеди.

 «Къабарты-Малкъар Республиканы 2011 жылгъа республикалы бюджетини 
юсюнден» Къабарты-Малкъар Республиканы Законуна тюрлениуле кийириуню 

юсюнден» Къабарты-Малкъар Республиканы Законуну юсюнден

  Къабарты-Малкъар Республиканы Парламентини
  Б Е Г И М И

  Къабарты-Малкъар Республиканы Парламенти 
бегим этеди:

1.«Къабарты-Малкъар Ресубликаны 2011 жыл-
гъа республикалы бюджетини юсюнден» Къабар-
ты-Малкъар Республиканы Законуна тюрлениуле 
кийириуню юсюнден» Къабарты-Малкъар Респу-

 Къабарты-Малкъар Республиканы  Парламентини Председатели                         ЧЕЧЕНЛАНЫ А.

Нальчик шахар, 2011 жылда 11-чи октябрьде, №885-П-П

бликаны Законун къабыл кёрюрге.
2.Бу законну Къабарты-Малкъар Респу-

бликаны Президентине къол салдырыр эмда 
халкъгъа туура этер ючюн жиберирге.

3.Бу Бегим къабыл этилген кюнден башлап 
кючюне киреди.

КъМР-ни Парламентини депутат-
лары, республиканы  Билим бериу 
эм илму министерствосуну келе-
чилери, муниципальный районла-
ны бла шахарланы билим бериу 
управленияларыны къуллукъчула-
ры, Нальчик шахарны билим бериу 
учрежденияларыны башчылары 
РФ-ни Къырал Думасыны Билим 
бериу жаны бла комитети бардыр-
гъан парламент тынгылаулагъа 
къатышхандыла. Ол тюзюнлей 
эфирде видеобайламлыкъ амал 
бла бардырылгъанды. Анда «РФ-
де билим бериуню юсюнден» 
Федеральный законну проекти 
сюзюлгенди. Тынгылаулагъа Рос-
сейни 80 субъектини келечилери 
къатышхандыла.

Къырал Думаны Билим бериу 
жаны бла комитетини председате-
ли Григорий Балыхин  законопроект 
2010 жылда май айда РФ-ни Билим 
бериу  эм илму министерствосуну 
интернет сайтында салгъанын 
эсгертгенди.  Проектни сюзюу 
бютюнда кюз артында къаты 
баргъанды. Ол кезиуде Къырал 
Думада эм Федерация Советде 
парламент тынгылаула болгъан-
дыла,   Ректорланы россейли 

Жангы жорукъланы 
къабыл этгендиле

советини башламчылыгъы бла 
илму-практика  конференция 
бардырылгъанды, проектни РФ-ни 
Жамауат палатасында да тинтген-
диле. Битеу жыйылыулада  про-
ектге   эсгертиуле бла тюзетиуле 
къабыл кёрюлгендиле. Аланы эсге 
алыу бла законопроектге къошакъ-
ла этилгендиле.  

РФ-ни президентини буйругъу 
бла 2010 жылда 1-чи декабрьде ол 
www.zakonoproekt2010.ru интернет 
сайтда басмаланнганды, аны 
сюзюуге хар ким да къатышыргъа 
эркин эди. Жамауат тинтиулени 
кезиуюнде битеу федеральный 
округлада  тюрлю-тюрлю семинар-
ла, конференцияла, тюбешиуле 
бардырылгъан эдиле. Бюгюнлюк-
де уа законопроектге къыралны 40 
субъектинден  эсгертиуле жибе-
рилгендиле. «Бу парламент тын-
гылаулада проектни ючюнчю эмда 
ахыргъы кере сюзебиз», - дегенди 
Григорий Балыхин.

РФ-ни Къырал Думасыны пред-
седателини орунбасары Светлана 
Журова законопроектге кийирил-
ген жангы жорукъланы юслерин-
ден айтханды. «Муну аллында  
парламент тынгылаулада проектни 

стилистикасына эсгертиуле аслам 
эдиле, кёпле аны ангыларгъа 
къыйын болгъанын  айтхандыла.  
Жангы текст  а   ангылашыныулуду, 
ол тынч тил бла жазылгъанды», – 
дегенди.

Тынгылаулагъа къатышханла 
законопроект ангылашыныулу бол-
гъанын,  анда праволу жорукъла 
да тынч тил бла жазылгъанларын 
белгилегендиле. Текстинде билим 
бериу  системаны битеу прин-
циплери да  бири бири ызындан 
тап жарашдырылып келедиле. 
Билим бериу  сферада къырал 
политиканы эмда праволу низам-
ны асламлы принциплери   да 
шарт тохташдырылгъандыла, ол 
санда билим бериу къыралда баш 
магъана  берилгени, хар ким да 
билим алыргъа эркин болгъаны, 
федеральный билим бериу про-
странствону бир болгъаны, миллет 
культураланы айнытыргъа эмда 
регионлада адет-тёрелени сакъ-
ларгъа кереклиси, билим бериуге 
башчылыкъ этиуде демократиялы, 
къырал-жамауат низам тохташды-
рылгъаны  белгиленеди.

Ахыры 2-чи бетдеди.

 Регионла аралы быллай би-
ринчи  конгрессни ишине къа-
тышыргъа  Москваны мэрини, 
аны правительствосунда  билим 
бериуню эмда саулукъ сакълауну  
вопрослары  жаны бла орунба-
сары Ольга Голодец,   Москваны 
Билим бериу жаны бла депар-
таментини  башчысы  Исаак 
Калина,  Профессионал билим 
бериу жаны бла департаментни 
илму-излем институтуну дирек-
торуну орунбасары,  педагогика 
илмуланы доктору, профессио-
нал билим бериуню айнытыуда  

Тёгерек стол

Профессионал билимни -  
бийик даражагъа

регионла аралы  лабораторияны 
башчысы Ахмед Шогенов, техни-
ка илмуланы кандидаты, профес-
сор Лилия Кравцова, Ингушетия 
Республиканы билим бериу ми-
нистрини орунбасары Магомед 
Евлоев,  КъМР-ни Билим бериу 
эм илму министерствосуну бё-
люмюню таматасы Ирина Док-
шокова, Дагъыстанны ОУ НПО-
суну директорларыны советини 
председатели Зулай Алижанова, 
Моздокну механика-технология 
техникумуну директору Игорь 
Туаев, «Къабарты-Малкъарны 
автомобиль-жол колледжини» Ахыры 2-чи бетдеди.

Бизни индексибиз - 51532

Жазылыу-2012

2 бет 4 бет 4 бет

Барыбызны да
 бирикдирген 

байрам

3 бет

Ана тил - халкъны 
байлыгъыды

Жаралы ташыны 
сыфаты бла дуния-

ны сагъайтхан

Наурби Жамборов 
федеральный 

службагъа кёчеди

2011 жылда 27-чи октярьде  
Нальчикни Къырал концерт за-
лында Уллайгъан адамны кюнюне 
жораланнган байрамлы концерт 
боллукъду.

Тёрели ингирге шахарны ад-
министрациясыны алгъыннгы 
ишчилери, сыйлы атлары болгъан 
пенсионерле- тюрлю-тюрлю жер-
леде, производствода ишлегенле, 
урушну, урунууну да ветеранла-
рыны Нальчик шахар совети, 

Билдириу

Уллайгъанлагъа аталгъан концерт
Сауутланнган кючлени бла право 
низамны сакълаучу органланы 
ветеранлары, тиширыуланы шахар 
совети, Нальчикни, Акъ-Сууну, 
Вольный Ауулну, Адиюхну, Хасани-
яны, Кенжени сыйлы гражданлары 
чакъырылгъандыла. Аладан хар 
бири да Нальчикни бла Къабар-
ты-Малкъарны къуралыууна эм 
айныууна уллу къыйын салгъанды. 

Концертде Музыка театрны со-
листлери жырларыкъдыла. Аланы 

Эл мюлк

Къышха тынгылы къуралып
алты процентге кёбейгенди. Къой-
ланы  бла эчкилени саны 107 минг, 
атланы уа – 5,8 минг болгъанды. 
2010 жыл бла тенглешдиргенде, 
ала 5 эм 16 процентге кёп бол-
гъандыла. 

Юсюбюздеги жылда малчыла 
хар сауулгъан ийнекден сутка 
сайын онючден асламыракъ ки-
лограмм сют алгъандыла. Ол 

былтырны ол кезиунден эсе 1,5 
процентге кёпдю. Саулай да жай-
лыкъ кезиуню ичинде уа алты минг 
тонна сют алыннганды. Малланы 
ауурлукъларына эки минг тонна 
къошулгъанды. 

Шёндю малчыла къыш кезиуге 
хазырланып башлагъандыла. Ары 
дери тууарлагъа вакцинация да 
этилликди.

УЛБАШЛАНЫ Мурат.

 Хурметли окъуучула!  
Сиз республикабызда бола тургъан ишлени юс-

леринден толу хапар алыргъа сюе эсегиз;
сиз ёз халкъыгъызны адамы болгъаныгъызны 

дайым сезгенлей турургъа кюсей эсегиз;
сиз малкъарлыланы тарыхларыны, культура-

ларыны, тёрелерини эмда адетлерини, аланы 
бюгюннгю жашауларыны, жетишимлерини эмда 
проблемаларыны юсюнден кёбюрек билирге ити-
не эсегиз, - 

«ЗАМАН» ГАЗЕТГЕ ЖАЗЫЛЫГЪЫЗ.
Аны бетлеринде сиз кёп сейирлик затла таба-

рыкъсыз, о л хар юйюрге да керек болгъанына 
тюшюнюрюксюз.

«Заман» газетни редколлегиясы.

«Заман» газетни - хар таулу юйюрге

Шимал Кавказ 
кюн сайын

Жазылыу - 2012

Белгородну кооперация, 
экономика эм право универ-
ситетини  Нальчикде филиа-
лыны жыйылыула болуучу 
залында Москваны, Дагъ-
ыстанны, Чеченни,  Север 
Осетия-Аланияны, Ингушети-
яны, Къабарты-Малкъарны 
профессионал билим берген 
окъуу юйлерини башчыла-
ры да  къатышып, «тёгерек 
стол» бардылылгъанды. Аны  
темасы былай эди: «Про-
фессионал билим бериуню 
качествосу: проблемала эм 
аланы тамамлауну жолла-
рыны механизми». директоруну орунбасары Свет-

лана Какулина, КъМР-ни сатыу-
алыу колледжини директоруну 
орунбасары Таисия Толкачёва, 
Нальчикни  женгил промышлен-
ность колледжини директору 
Текуланы Нина, «Элбрус регион 
колледжни»  директору Отар-
ланы Магомет  профессионал 
билим бериуде тюбеген про-
блемаланы, аланы кетериуню 
жолларыны юсюнден  кеслерини 
оюмларын айтхандыла.

Конкурс

«Жаш тёлю коррупциягъа къажау»
бийик неда орта энчи билим бер-

ген окъуу юйлерини студентлери, 

тамата классланы окъуучулары 

кеслери алларына да, автор-

ланы коллективи (ючеуленден 

кёп угъай) бла да къатышыргъа 

боллукъдула.

 Конкурсха бу темалагъа кёре 

студентле неда школчула жаз-

гъан рефератла бла курс ишле 

бериледиле: «Коррупциягъа къа-

жау кюрешиу», «Республикалы 

эм муниципальный законода-

тельствону коррупциягъа къа-

жау анализи», «Коррупциягъа 

къажау кюрешиуню жамауат 

механизмлерин жарашдырыу».

Иш бла бирге конкурсха къа-

тышырыкъ адамны заявкасы, 

ол санда хар соавторну да, илму 

(класс) башчыны рецензиясы 

болургъа керекдиле.

Конкурсха берилген ишле 2011 

жылда 20-чы ноябрьге дери 

КъМР-ни  Билим бериу эм илму 

министерствосуна бу адрес бла 

жиберилирге керекдиле: Наль-

чик шахар, Ленинни проспекти, 

27. Конкурсну бардырыу жаны 

бла сорлукълары болгъанла 

бу телефон бла сёлешсинле: 

8(8662) 40-52-84.

КЪУЛЛУКЪГЪА САЛЫУ

КЕНГЕШ

санындадыла Асият Черкесова, Жа-
шууланы Башир, Али Ташло, Тёппе-
ланы Алим, Мухадин Батыров, Алим 
Кунижев, Любовь Багова эм башхала. 
Нальчикни бек айырмалы художество-
лу сабий коллективлери да кеслерини 
хунерлерин кёргюзтюрюкдюле. 

Концерт 16 сагъатда башланы-
рыкъды. 

Соруулары болгъанла бу телефон-
лагъа сёлешсинле: 42-61-81, 42-35-50

Хош келигиз!

Долинскеде «Курзалгъа» тын-
гылы ремонт этилип башланн-
ганлы бир жыл чакълы бола-
ды. Анда жангыртыу ишлени 
«КъабМалкъграждан къурулуш» 
чекленнген жууаплылыгъы бол-
гъан общество бардырады.

Бюгюнлюкде анда битеу эски 
конструкцияланы кетерип бо-
шагъандыла: хуналаны, юй 
тюплени, юй башны эм баш-
ха жерлени. Дагъыда суу бла 
жалчытыу эм жылытыу систе-
маланы да алыша турадыла. 
Электрокюч проводканы уа са-
улай жангыртып бошагъандыла.

Мекямны жангыртыу проек-
тине кёре, ол хайырланыугъа 
берилсе, ары 600 адам сый-
ынырча  бир жер боллукъду. 
Анда уллу зал, гитче зал эм 
аланы биринден бирине кёчюу-
чю жерлери барды. Жангыртыу 

Агъачланы къоруулаугъа - 
къырал программа

Къоруулау агъачланы къурау,  Рослесхозну рекомендациясына 

кёре, жазылгъан Къырал программа бла бардырыллыкъды. Аны 

юсюнден журналистлеге РФ-ни биринчи вице-премьери Виктор 

Зубков билдиргенди. «Сизге ачыкъ айтайым, алыкъа программа 

деген зат жокъду»,-дегенди чиновник. Аны айтханына кёре, «Рос-

сей Федерацияда къоруулау  агъачланы къурау» деген халкъла 

аралы конференцияны къурагъанла, ол санда Россельхоз ре-

комендацияла эм предложенияла  жарашдыргъандыла. Аланы 

мурдорларында Россейде бёлюм программала жашауда барды-

рыллыкъдыла эм регион программала да  хазырланырыкъдыла.

Зубковну айтханына кёре, къоруулау агъачланы къурауда кёп 

проблемала бардыла: терекле ёртенлей къуруйдула, агъач ыржы-

ла тозурап барадыла. «Ол къоруулау агъачла, хайырдан эсе кёп 

заран келтиредиле»,-дегенди чиновник.  Аны айтханына кёре, ал-

лай агъач ыржыла неге жарагъанларын тохташдырыргъа керекди. 

Аны бла бирге Россейде эндиге дери болмагъан норматив-право 

базаны да  къураргъа керек болуп турады. «Агъач питомниклени 

системасын къурап, ала хар областьха кереклиси чакълы бир зы-

гыт бералырча этерге керекбиз»,-дегенди биринчи вице-премьер.

Уллу магъананы тутхан «Южный поток»
Юг Европаны россейли газ бла жалчытыргъа деп къуралгъан 

газ быргъы ызны Россейни юг жанын табийгъат газ бла жалчыты-

уда уллу  магъанасы барды. Алай айтханды Дондагъы Ростовда 

«Газпромну» правленини члени, инвестицияланы эм къурулушну 

департаментини начальниги Валерий Голубев.

Аны айтханына кёре, къысха заманны ичинде газ быргъы ызгъа 

берилген жер участкаланы иелери бла келишимле этилликдиле. 

Аллай жер участкала  Ростов областьда он чакълы бир бардыла. 

Голубевни оюмуна кёре, ол жер участкаланы иелери жер ючюн 

асыры уллу ахча излейдиле, участкала ючюн артыкъ тёленирик 

хагъ а, газны хакъына къошулуп, халкъ хайырланнган газны багъ-

асын кётюрлюкдю. «Алайды да, бу ишде жууаплы, тюз ниетли эм 

таза жюрекли болургъа керекди»,-деп чертгенди Голубев.

Правительство проектни жашауда бардырып, россейли газ Юг 

Европагъа 2016 жылда келирге деп болжал этгенин эсге тюшюр-

генди ол.

Жоллагъа жангы технологияла 
Астраханьда жолланы жангыртыуда жангы технологияланы 

хайырланадыла. Аны юсюнден ИТАР-ТАСС-ны корреспондентине 

Астраханьны мэриясында билдиргендиле. Жолну мурдорун жа-

рым метр чакълы бирге зыгъырдан къуюп жарашдырадыла,  аны 

юсюне  геосетка, аны юсюне уа эки къатлы асфальт саладыла. 

«Шёндюгю технологияла бла ишленнген аллай  жол ремонтсуз 

8-10 жылны хайырланыллыкъды»,-дегендиле мэрияда.

Анда айтханларына кёре, шахарны ара орамын –Татищев атлы 

магистральны жангыртыу бардырылады: коммуникация эм жауун 

суула кетиучю канализация ызланы жангыртыу ишле бардырыла-

дыла. Тротууарла съездле, пандусла бла жалчытылынырыкъдыла, 

транспортну тауушун азайтыр ючюн, жолланы шахарда болгъан 

кесеклерин дауурну жутарыкъ шитле бла къуршаларыкъдыла.

Астраханьчыланы оюмларына кёре, жангыртылгъан жолну 

хайырланыргъа бериу жашау этиуню игилендирликди, аварияла, 

автомобиль «пробкала» да азайырыкъдыла, жамауат транспортну 

маршруткалары да адамла жашагъан кварталлагъа келликдиле. 

 Новосибрскени дельфинарийине 
деп юйретедиле

Олимпиадалы Сочиде къуру спортсменлени юйретген бла че-

кленмейдиле: курорт шахарда Новосибирскени дельфинарийине 

деп суу жаныуарланы юйрете турадыла. Новосибирскеде дельфи-

нарий  зоопаркны территориясында келе тургъан жылда ишлеп 

башларыкъды. Ол битгенлей Сибирьге афалин дельфинледен 

20-сын, белухаладан 5-син, сора тенгиз котиклени  эм  тенгиз 

асланланы келтирликдиле.

Зоопаркда ИТАР-ТАСС-ны корреспондентине айтханларына 

кёре, Новосибирскедеги дельфинарий 1,5 гектар жерде къурал-

лыкъды. Мында къалакъ аякълылагъа вальерле, дельфинле 

тутарча эм ойнарча кёлле къураллыкъдыла.

Зоопаркда дельфинатерапияны къурсуна жюрюрге да  боллукъ-

ду. Дельфинле бла жюзюуню саулукъгъа жарагъаны ультразвук 

толкъунладыла.

Адыгеяда  - ветропаркла
Адыгеяда 750 МВт-ха дери кючлери болгъан ветропаркланы 

сетин къурауну юсюнден келишим этилгенди республиканы баш-

чысы Аслан Тхакушинов  энергия источниклени къурау жаны бла 

«Атомэнергомаш» компанияны  дирекциясыны оноучусу Игорь 

Брызгунов бла  тюбешгенинде. Аны юсюнден ИТАР-ТАСС-ны 

корреспондентине регионну башчысыны пресс-службасында 

билдиргендиле.

Республиканы башчысыны айтханына кёре, «не тюрлю ве-

тропарк да ёз энергетика базаны къурауду, ол инвестицияланы 

келтирлик жангы ишчи жерле къурарыкъ эм бюджетге  жыл 

сайын налог салымладан 100-150 миллион сом тюшюрлюк  эм  

ахырында ветропаркда болгъан жерлеге баргъан, эл мюлк магъ-

аналары болгъан жолланы жангыртыргъа эм алагъа къараргъа 

онг берген затды.

Ветропаркланы сети Адыгеяны Гнагинск, Шовген эм Кошехабль 

районларында, желле къайсы жанындан ургъанларыны монито-

рингин бардыргъандан сора энчи халда орнатылгъан мачтала 

бла къураллыкъды.

Жангы предприятия электрокючню республиканы ич рыногуна 

эм башха регионлагъа сатарыкъды.

Полицияны къуллукъчулары аслам 
санда ууланнганларын тинтедиле

Юг транспорт прокуратура Махачкъаланы аэропортунда милици-

яны, таможняны эм авиакомпанияны къуллукъчулары аслам санда 

къалай ууланнганларын тинтиуню башлагъанды.

Прокуратура билдиргенине кёре, юч кюнню  ичинде  ууланнган 

шартлары болуп госпитальгъа 33 адам тюшгендиле.

Махачкъаланы прокуратурасы столовада ишлегенлени эм го-

спитальгъа тюшгенлеге соруу этгенди, аш-азыкъны тинтирге деп 

Роспотребнадзорну управлениясыны келечилерин чакъыргъанды. 

Къарабухкент районну сюдю «Взлёт» деген компанияны ишин 90 

кюннге тохтатханды.

Андан сора да, Россейни МВД-сыны Махачкъаладагъы жол 

управлениясыны транспортда следствие бёлюмю РФ-ни Уголовный 

Кодексини 236-чы статьясыны 1-чи кесегине тийишлиликде (сани-

тар-эпидемиология жорукълагъа бузукълукъ этиу) уголовный ишни 

башлагъанды.

Чабыууллукъ этилгенди
Ингушетияны Сурхахи элинде, бузукъчу сауут-саба хайырланнга-

ныны хатасындан экеулен  ачыгъандыла. Ингушетияны башчысыны 

пресс-секретары Анжела Матиева ИТАР-ТАСС-ны корреспондентине 

билдиргенине кёре, къуршоугъа алынып тургъан машинаны иесине 

документлеринги кёргюзт, машинагъа къараргъа да къой, деген-

леринде, 24-жыллыкъ Ахмед Нальгиев полицияны къуллукъчусуна 

бойсунмагъанды, тапанчадан атып, полициячыны жаралы этгенди.

Матиеваны айтханына кёре, полициячы да, жууап халда керохдан   

атып, бузукъчуну аягъына ургъанды. Бузукъчуну тутхандыла, шёндю 

ол больницадады.

Элбрус районда КТО-ну келир 
айны башында кетерирге белгиленеди

Республикада  эмда реги-
онлада болгъан окъуу юйле-
ни директорлары этилген до-
кладлагъа тынгылагъандыла, 
ахырында  хар докладчыдан 
ала билирге сюйген соруула-
рына жууап берирлерин да 
тилегендиле. Аны бла бирге, 
РФ-ни башха регионларында 
профессионал билим бериу 
жаны бла ишлегенле бла да тю-
зюнлей телевизор байламлыкъ 
болгъанды. Аны хайырланып, 
профессионал билим бериуде 
ишлегенле   бир-бирлерине 
сынауларыны юсюнден айт-
хандыла.

 Ызы бла Москваны Про-
фессионал билим бериу жаны 
бла  департаментини регионла 
аралы илму-излем институтуну 
лабораториясыны билдириую 
да окъулгъанды.

Светлана Журова   къошакъ би-

лим бериу эм сабийлени юйретиу 

жаны бла ишни вопросларын да 

кётюргенди. «Ала магъаналы-

дыла, алай аланы къыйматлары 

бусагъатда угъай, артда чыгъа-

рыкъды. Бютюнда сабийле билим 

бериу системадан «кетгенден» 

сора. Мен акъыл этгенден,  жаш 

тёлюню аманлыкъ ишлеге аслам 

къатышханлары аланы  юйретиу 

иш эмда солуу заманлары кере-

клисича къуралмагъанлары бла 

байламлыды. Законопроектде уа 

къошакъ билим бериу окъутуу 

системаны  бёлюмюча кёргюзтю-

леди, аны бла бирге ол хакъсыз 

болургъа тийишлиди», - дегенди.

Парламент тынгылаулагъа къа-

тышханла документге жамауат 

тинтиулени кезиуюнде этилген 

предложенияланы асламы къо-

шулгъанларын энчи чертгенди-

ле.  Биринчиден, гражданлагъа 

билим бериу сферада право-

ларын хайырланыргъа битеу 

онгла бериледиле. Аладан бек 

магъаналысы уа: хар сабий  да 

школгъа дери билим берген уч-

режденияда окъурча этергеди. 

Былайда сёз  жаланда сабий 

садланы юслеринден бармайды, 

балала  школлада болгъан груп-

палада, къошакъ  билим берген 

учреждениялада да окъургъа 

боллукъдула. Ала окъуу курсланы  

кеслери сайларгъа эркиндиле,  

ол санда учрежденияны кесинде,    

Жангы жорукъланы 
къабыл этгендиле

Ахыры. Аллы 1-чи бетдеди. эдиле. Регионлада  профессио-
нал билим бериу жаны бла  окъуу 
юйледе ишлегенлени  конгрессле-
рини  тёгерек столлары  да анга 
аталгъанды.

Жыйылыугъа келгенле КТО-ну 
кетерирге айтханы ючюн Пре-
зидентге ыразылыкъларын бил-
диргендиле. «Бизни  жашатхан 
туризм бла альпинизмдиле. Ба-
заларыбыз, солуу юйлерибиз 
ишлемеселе, сабийлерибизни 
кечиндирирге,окъутургъа да он-
губуз болмай къаллыкъды»,-деп 
жарсыгъандыла. Тиширыула уа 
алагъа социальный болушлукъ 
этилирге деген эдиле да, ол бюгюн 
да келмегенин билдиргендиле.  
Аланы ол сурамларын Иван Гертер  
узакъгъа созмай тамамларгъа сёз 
бергенди.  

Бизнесмен Хуту улу уа   районда  
низамны сакълау жаны бла кёп 
иш этилгенин, элли жашла аны 
кеслери да сакълагъанларын айт-

Къабарты-Малкъарны граж-
даниниме. Алай эсе уа, мын-
да жашагъан хар ким да, 
миллетине, къуллугъуна да 
къарамай, манга багъалы-
дыла. Республика  мени уллу 
юйюрюмдю, аны себепли ол 
айныса, жашнаса сюйгени-
ме ийнаныгъыз»,-дегенди.

Андан сора республиканы 
башчысы  элбрусчуланы 
«Единая Россия» партия-
дан Къырал Думагъа депу-
татха кандидат Геккиланы 
Далхатны жашы Заур бла 
шагъырей этгенди. Сора 
залда аты дуниягъа айтыл-
гъан альпинист, КъМР-ни 
Жамауат палатасыны члени 
Ёлмезланы Абдул-Халим 
да олтургъанын эслеп, анга 
махтау салгъанды. Аллай 
адамларын хайырланып, 
властьлагъа районда бол-
гъан проблемаладан толу 

хапар билдиргенлей ту-
рургъа чакъыргъанды.

КъМР-ни Президенти 
Арсен Каноковну эл-
брусчула бла тюбеши-
ую  Тырныаууз шахар-
да 5-чи номерли орта 
школну жыйылыула 
бардырылыучу залын-
да андан ары барды-
рылгъанды. Кенгешни 
башлай, ол Эльбрус 
районну айнытыуну он-
глары бла шагъырей 
этгенди. Правительство 
Тырныауузну тау-бай-
ыкъландырыучу ком-
бинатын аягъы юсюне 
салыуну эки амалын 
белгилегенин,анга 5-8 
миллиард сом къора-
тыргъа тюшеригин айт-

ханды, кёп да бармай ол ишлеп 
башларыгъына ышаннганын 
билдиргенди. 

Аны Иван Гертер да къатлагъ-
анды. Правительстволу комисси-
яны ишини юсюнден къысха  бил-
дире, ол районда болгъан  бек 
магъаналы проблемаланы туура 
этгенди, мында  промышлен-
ностьну эм туризмни айнытыргъа 
бек уллу онгла болгъанларын да 
белгилегенди. Бек магъаналы 
жумушладан бирине ол жолла 

жанында кир суула барырча   
ызланы тартыуну,  ырхы ётерча 
лотокла ишлеуню санагъанды. 
Аладан сора да,Терс-Къолда 
котельня керек болуп тургъанын, 
«Бахсан» саулукъ сакълау-спорт 
базаны, район  больницаны да 
жангыртмай жарамазлыгъын 
айтханды.  

КъМР-ни  экономиканы айны-
тыу эмда сатыу-алыу министри 
Мусукланы Алий а Элбрус район 
баш капиталгъа инвестицияла 
салыу, бюджетден бир адамгъа 
этилген къоранчла, билим бери-
уге ахча бёлюу, компьютерле бла 
жалчытыу жаны бла башхаланы 
озгъанын, спорт бла кюрешген 
адамланы саны бла алчы бол-
гъанын чертгенди. Ол дагъыда  
информация-аналитика бёлюм 
адамланы араларында барды-
рылгъан сорууланы итоглары бла 
шагъырей этгенди. Анга кёре, 
республиканы башха районла-
рындача, адамланы артыкъда 
бек ишсизлик, жашау къолайны 
алашалыгъы эмда КТО артыкъда 
бек къыйнайдыла. Аны оюмуна 
кёре, ишсизлени санын  жама-
уат ишле къурап азайтыргъа  
боллукъду.  Алай  проблема аны 
бла толусунлай кетип къаллыкъ 

тюйюлдю, аны себепли  про-
мышленный предприятияланы, 
бек биринчи уа эл мюлк про-
дукцияны жарашдыргъан про-
изводствола керекдиле.

Саулукъ сакълауну алып 
айтханда уа,  кёп специалистле 
жетишмейдиле. Район боль-
ницада  инфекция, Огъары 
Бахсанда фельдшер-акушер 
пункт, Элбрусда саулукъ сакъ-
лау- спорт комплекс, суу эмда 
жылыу баргъан ызланы жан-
гыртыргъа керек болуп турады.

Районну башчысы Малкъар-
ланы Аслан, КТО-ну кезиуюнде 
ишсизлени саны юч кереге 
ёсгенин чертип, 650 ишсиз 
эсепде тургъанын, былтыр 
1429-су ишге тохтагъанларын 
билдиргенди. Районну  соци-
альный эмда экономика болу-
мун игилендириуге,ол акъыл 
этгенден,  турист-рекреация 
комплексни аягъы юсюне са-
лыу эмда «Къабмалкъгипсни» 
реконструкциялау  себеплик 
этерик эди. Бу инвестиция про-
ектге кёре эки жылны ичинде 
импорт оборудованияны ишлеп 
башларча этерге боллукъду. 
Проектни жашауда бардырыр 
ючюн, 3 миллиард 952 милли-
он сом  керекди. Анда белги-
леннген ишле тамамлансала, 
шахарда 500 адам иш бла жал-
чытыллыкъды, мингден артыкъ 
адам да  аны къурулушу барды-
рылгъан кезиуде ишлерикдиле.

Элбрусчула «Прохладна-
Тырныаууз» темир жол ишле-
нирине,  тау-байыкъландыры-
учу комбинат аягъы юсюне 
салынырына, тау-лыжа курорт 
айнырына да бек ышанадыла. 

Ызы бла  районну эллерини 
администрацияларыны баш-
чылары сёлешгендиле эмда 
кеслерини проблемаларыны 
юслеринден ачыкъ айтханды-
ла. Ахырында хар элде этиллик 
жумушланы тизмеси жараш-
дырылгъанды. Ала жууукъ беш 
жылны ичинде тамамланылы-
рыгъа керек болгъан програм-
магъа кирликдиле.

ХОЛАЛАНЫ Марзият.
Суратланы автор 

алгъанды.

Москваны бла   Къабарты-
Малкъарны араларында  са-
тыу-алыу,  илму-техника эмда  
культура жаны бла бирге  ишле-
уню юсюнден келишим къабыл 
этилген эди. Анга 2006 жылда  
15-чи ноябрьде Москваны мэри 
бла КъМР-ни  Президенти   къол 
салгъандыла. Анга кёре КъМР-
ни Билим бериу эм илму ми-
нистерствосу бла ара шахарны 
Профессионал билим жаны бла 
департаменти да бирге ишлеу ню 
юсюнден  бегим къабыл этген 

ханды.  КТО кийирилгенли Элбрус 
поселкадан агъачха, таулагъа да 
бир жаш да кетмегенин эсгерт-
генди. Право низамны сакълаучу 
органланы да эллилеге бир тюрлю 
даулары болмагъанды, дегенди.

Президент КТО-ну хатасы жетген 
эллилеге Эл мюлк министерство 
субсидияла берлигин,   мал-
ла жаяргъа себеплик этеригин 
билдиргенди. Документлени жа-
рашдыралмагъанлагъа уа элни, 
районну да администрациялары 
болушурукъларын айтханды. «Мен 

Ахыры. Аллы 1-чи бетдеди. билим  бериу системаны чекле-

ринде  ишлеген башха жерде 

да. Андан сора да, сакъатлагъа  

эмда фахмулу сабийлеге билим 

бериуню энчиликлери да тохташ-

дырыладыла.

КъМР-ни Парламентини Би-

лим бериу эм илму комитетини 

председатели Муаед Дадов, до-

кументни юсюнден кесини оюмун 

билдире: «Проект билим бериу 

системаны бла аны ишин жал-

чытхан законланы араларында 

болгъан кемчиликлени, РФ-ни 

«Билим бериуню юсюнден» эмда 

«Бийик билим бериуню эм вуздан 

сора профессионал билим бе-

риуню юсюнден» федеральный 

законланы араларында болгъан 

башхалыкъланы кетерирге бо-

лушурукъду. Бу документ билим 

бериуде законланы къыралны 

экономикасын  эмда социальный 

сферасын  айтытыу бла байлар-

гъа бурулупду», - дегенди. 

Парламент тынгылауланы ахы-

рында РФ-ни Правительство-

суна, Билим бериу эм илму ми-

нистерствогъа, къыралны субъ-

ектлеринде толтуруучу власть 

органлагъа эсгертиуле къабыл 

этилгендиле. Къырал Думаны 

Билим бериу комитети уа про-

ектге предложенияланы бла 

рекомендацияланы мындан ары 

да сюзерикди.

Татьяна БОРОВИНСКАЯ, 

КъМР-ни Парламентини 

пресс-службасы. 

Профессионал билимни  -  
бийик даражагъа

 «Тёгерек столда» тема-
лагъа кёре секцияла да 
ишлегендиле.  Алада сёз  
профессионал билим бер-
ген окъуу юйлени бошагъ-
анланы эмда алагъа иш 
бергенлени араларында 
болгъан бир къауум про-
блемаланы, жаш специ-
алистлени иш хакъларыны, 
аланы тынгылы хазырлауну 
юсюнден да баргъанды. 
Жангы стандартланы би-
лим бериу процессге кий-
ириу бла байламлы чыкъ-
гъан чырмауланы, аланы 
кетериуню, билим бериуню 
жангы формаларын бла  
амалларын кийириуню 
юсюнден да айтылгъанды. 

Бир кибик усталыкъгъа юй-
ретген профессионал билим 
берген училищеле  шёндюгю 
излемлеге келишген станокла, 
башха керекли затла бла да тын-
гылы жалчытылмагъанларын, 
профессионал билим берген 

Ахыры. 
Аллы 1-чи бетдеди.

Бедик элни башчысы
 Мирзоланы Мухарбий.

Жангыртыу

«Курзал» кенгертиле барады

проект бла объектни сахнасы 
болгъан жанына энтта да мекям 
ишленип къошуллукъду. Анда ар-
тистлени отоулары  боллукъдула. 
Участканы началниги Борис Охов 
билдиргеннге кёре, шёндю аны 
фундаментин къуюп бошагъан-

дыла эм темир конструкция-
ларын орнатхандыла. Жылны 
ахырына дери уа аны биринчи 
этажын къалап бошаргъа мурат 
этедиле.

УЛБАШЛАНЫ Мурат.

Ольга Голодец.

«Открытие» коммерция банк-

ны тонагъан тёртеуленни тутхан-

дыла. Аманлыкъчыла финанс 

учреждениягъа чапхан кезиуде, 

кассирни бла къалауурну ауур 

жаралы этген эдиле.  Аны юсюн-

ден МВД-ны пресс-службасы 

билдиргенди. 

«Чабыуулукъ этгенлени бары-

сы да нальчикчиледиле, аланы 

бир къаууму алгъын тутмакъда 

тургъандыла. Бюгюнлюкде тёр-

тюсю да следственный изоля-

торда турадыла эм аманлыкъчы 

ишни къалай бла этгенлирини 

Аманлыкъчылыкъ

Банкны тонагъанланы тутхандыла
юсюнден следовательге айтады-

ла», - деп билдиргенди полиция-

ны Нальчикде управлениясыны 

таматасы Геграланы Марат. 

Эсигизге салайыкъ, озгъан 

байрым кюн аманлыкъчыла 

банкны ичине чабып кирип, 

автоматладан от ачхандыла. 

Кассадан 30 минг доллар эм 70 

минг евро алып, «Лада Приора» 

машина бла къачып кетген эди-

ле. Бир кесекден автомашинаны 

кюйдюрюлюп тапхандыла.

Бизни корр.

Курзалны кёрюмдюсю 
былай боллукъду.

окъуу юйлени кёплеринде эски, 
жараусуз  станокла тургъанлары, 
алада уа уста кадрланы юйретген 
тынч болмагъаны да айтылгъан-
ды. Конгрессге къатышханла 
«тёгерек столда» профессионал 

усталыкъ алып чыкъгъан 
жаш специалистлеге иш-
лерге тохташхан къыйын 
болгъанын, аладан эсе бу-
сагъатда тышындан келген 
гастербайтерлени алыргъа 
сюйгенлерин да белгиле-
гендиле.      

 Битеу ол затланы  ара 
шахардан келгенле эсге 
алыргъа  сёз бергендиле. 
Аны бла бирге, жер жерли 
башчыла, профессионал 
окъуу юйлени директорла-
ры   ишлерин, билим бериу-
ню да тап къурап, тынгылы 
бардырыр ючюн кеслери 
да тири  къармашыргъа 
керек болгъанларын черт-
гендиле.

«Тёгерек столну» иши 
жети сагъатны баргъанды. 
Аны профессионал билим 

бериуде ишлегенле хайырлыгъа 
санагъандыла. Кеслерини иш-
леринде хайырланырча, ахшы 
сынау да жыйышдыргъандыла.

ХОЛАЛАНЫ Марзият
Суратланы автор алгъанды.

Китапханада ЮБИЛЕЙ

Медицина

- Лео Антонович, кардиохирур-
гияны Россейде школун амери-
калы школ бла терк-терк тенглеш-
дириучюдюле. Ол тенглешдириу 
бизге махтаумуду?

- Кардиохирургияны Россейде 
школу аламатлыкъды. Шёндю 
да битеу дунияда хайырланыла 
тургъан, къанны жюрюуюн жал-
гъан халда жалчытхан биринчи 
аппаратны бизни къыралда С.С. 
Брюханенко къурашдыргъанды. 
Инженер Гудковну хайырындан 
къан тамыр тигиучю аппаратла 
да бизде жаратылгъандыла. В.И. 
Колесов а дунияда биринчи болуп 
жюрекни къан тамырларыны къа-
быргъаларын тазалау операцияны 
этгенди.

Америкалыла кеслери окъуна  
айтадыла Бакулев ара АБШ-гъа 
кёчюрюлсе эди, америкалы кли-
никаланы асламысы ишсиз къал-
лыкъ эдиле деп. Россейде  окъуна 
аллай арала бек аздыла. Амери-
када жюрекге операция этиучю 
870 клиника бар эселе, Россейде 
уа аллай клиникала жаланда 90-
дыла. Биз жыл сайын аллай 142 
минг операция этерге керекбиз. 
Биз а анга алыкъа жууукълашал-
майбыз! Болсада болум игилене 
уа барады – 10 жыл мындан алда 
тохтагъан жюреклени ишлетирик 
операцияладан 6 мингин этип 
тургъан эсек, озгъан жылда уа 
аллай операцияладан 43 мингин 
этгенбиз.

- Шёндю битеу къыралда къан 
тамыр хирургияны федеральный 
аралары ишлене турадыла…

- Федеральный арала ишлеп, 
аланы шёндюгю бек иги обору-
дованияла бла жалчытсала окъу-
на, биз проблеманы кетергенбиз 
десек, ол кюлкюлюк боллукъду. 
Къыйынлыкъ жаны бла алып 
къарасакъ, жюрек-къан тамыр 
хирургиягъа  трансплантология 
окъуна тенглешмейди. Иги билим-
ли кардиохирург специалистни  
хазырлау - ол узакъгъа созулгъан 
эм бек багъалы ишди. Адамла кар-
диохирургла жаланда 35-37-жыл-
лыкъларына боладыла.

Шёндю бек баш борчубуз – алчы 
клиникаланы иш сынауларын ре-
гионлагъа жайыуду. Операцияла 
этиучю хирургланы барысына да 
бир кибик болушлукъла  этиуню 
магъанасы бек уллуду. Ол къайда 
да адамгъа тийишли болушлукъ 
этиуню жараулу амалыды.

Америкада кардиохирургия 
жаны бла болушлукъ этиу «Тегей 
эм чарх» деген схема бла  барды-
рылады. «Чархны» арасында уллу 
клиникала бардыла. (3-4 штатха 

бири), аланы оноуларында 5-7-
шер клиникала ишлейдиле, аланы 
башчылыкълары бла да  ючюнчю 
звенону 5-шер, 10-шар аралары 
бардыла. Аланы программала-
рында айтылгъанларына кёре, 
битеу бир кибик операцияла бирча 
ётедиле. Аны хайырындан опера-
цияла уллу  эм гитче клиникалада 
да бир болумда  бардырыладыла.

 Страховкасы...
- ОМС полис бла къайсы клини-

кагъа да жалгъашыргъа боллукъ-
ду дей эселе да, жашауда уа алай 
этерге онг жокъду…

- Дунияда хакъсыз багъыу де-
ген зат жокъду - саусузну багъар 
ючюн, не къырал, не предпри-
ятия, не спонсор неда саусуз 
кеси тёлейди. Дунияда бек игиге 
америкалы саулукъ сакълау си-
стема саналады. Анда адамны 
багъаргъа къаллай бир керек 
эсе да, аллай бир ахча бериле-
ди. Къаллай бир кереклисин а 
министерствону чиновниги неда 
страховой компанияны клерклери 
угъай, экспертлени консилиуму 
тохташдырады. Хар кимге да бий-
ик квалификациялы медицина бо-
лушлукъ этиуню эм медицинаны 
кеси аллына айныуун жаланда тап 
къуралгъан страховая политика 
жалчытырыкъды.

Бизни къыралда страхование 
этиу хар затны сатып алгъаны-
быз себепли бек магъаналыды. 
Жюрекге операция этгенде бир 
кере  хайырланылыучу затланы 
бла дарманланы 99 процентин 
тыш къыралладан сатып алабыз - 
аланы багъаларын налог эм тамо-
женный органла да кёбейтедиле. 
Ауругъанла барысы да страхова-
ние этилгенле болсала, больни-

адам врачха. Алай эсе да, шёндю 
бизде врачла да къорууланып 
тюйюлдюле. Алгъаракълада биз-
ге экиайлыкъ сабийни келтирген 
эдиле. Тинтиуле анга  жангы жю-
рек клапан салыргъа кереклили-
гин ачыкълагъан эдиле. Аллай 
гитче сабийчиклеге операцияла 
этмейдиле, уллуракъ болгъунчу 
сакълайдыла. Аны атасы уа Пре-
зидентге эки письмо жазгъанды. 
Ара сабийге болушмайды деп.

Мен, къалай-алай болсада деп, 
жууаплыкъны кеси боюнума алып, 
ол къыйын операцияны этген 
эдим, насыпха, ол игилик бла 
бошалгъанды. Мен, не десек да, 
къорууланып тюйюл эдим. Шёндю 
врачны бийик даражада окъуна 
сюрюп айланыргъа боллукъдула. 
Алай а болмазгъа керекди. Дуния 
практикада врачны бла ауругъан-
ны араларында даулаш деген зат 
эрттеден бери да жокъду.

- Жюрюген хапарлагъа кёре, 
кардиохирурглагъа кардиологла 
ахырына дери бакъмай къойгъ-
ан пациентле  келедиле…

- Ол къоркъуулу ажашыулукъду, 
кардиологланы араларында да 
жюрюйдю аллай хапарла. Бир-
бир специалистле ахыргъа дери 
багъып кюрешедиле операциясыз 
сау болмазлыкъ ауруулагъа. Аны 
хатасындан  пациентле кардио-
хирурглагъа ахырына таяннганда 
келедиле. Бек бушуулу статистика 
барды – жюреклери эм къан та-
мырлары ауругъанланы 100-сюн-
ден жаланда 4-сюн жибередиле 
кардиологга терапевтле. Андан а 
кардиохирургга анда-санда биреу  
жетеди.

- Школлада окъугъанлагъа 
ючюнчю дерсни къошхандыла 

- физкультураны. Сабийле ол ау-
урлукъну кётюраллыкъмыдыла? 
Физкультура дерследе ёлгенле 
да  бола тургъан ушайдыла да…

- Саулукълу сабийге къошакъ 
физкультуралы жюк жаланда 
хайырлы боллукъду-аны къарыу 
жаны бла кючюню чеги жокъду. 
Билмей тургъанлай ёлюр деген 
къоркъуу узакъгъа созулгъан со-
луудан сора эм жюрек  ауруудан 
сора жаратылады. Шёндю ол 
ауруу кардиограмманы эм эхокар-
диографияны болушлукълары бла 
шарт тохташдырылады.

- Статистикада айтылгъанына 
кёре, жыл санлары жетмегенле-
ни хар ючюнчюсю вегетососу-
дистая дистониядан ауруйду. Ол 
сабийле кардиологланы пациент-
лерими боллукъдула?

- Англияда бардырылгъан тин-
тиуле ачыкълагъанларына кёре, 
школлада окъугъанланы 45 про-
центи ол ауруудан ауруйдула. 
Болсада ол аурууну сабийле кёп 
къалмай (0,5 проценти) хорлап 
уллаядыла.

Эт, жукъу эм спорт
- Къайсы жыл санда  сатып 

алыргъа керекди тонометрни?
- Тонометр хар заманда да къол 

жетер жерде болургъа кереди, баш 
ауруса къан тамырны басымын 
ёнчелер ючюн.

- Онг жанынга жатып жукълар-
гъамы керекди?

- Адам къалай сюе эсе да, алай 
жатып жукъларгъа керекди.

- 40 жылдан сора саулукълу 
жюрекли болур ючюн эт ашамаз-
гъамы керекди?

- Эт не жыл санда да керекди. 
Сууда биширилген эт игиди, гар-
нирсиз-адам ол жыл санда терк 
семиреди, клетчатканы кёп ашаса 
окъуна да.

- Жюрек ауруп башлагъаныны 
биринчи шартлары къаллайла-
дыла?

- Жюрек кереклиси чакълы бир 
къанны сюралмай башлагъанда 
-  къыйын солуу.

- Кардиологну пациенти болмаз 
ючюн не этерге  керекди?

- Ауурлугъугъуз бир ёлчемде 
болсун. Сиз 25-жылыгъызда кийип 
тургъан костюмугъузну неда жый-
рыгъыгъызны 50-жыллыгъыгъыз-
да кие эсегиз, кесигизге артыгъы 
бла беш салыргъа эркинсиз. Бек 
магъаналысы уа - тютюн ичмесе-
гиз, артыкъ ашамасагъыз, артыкъ 
ичмесегиз – олду. Жукъуну низа-
мын да сакълагъыз – жукъугъа 
бир заманда киришигиз. Тири 
кюч-къарыу жюкню магъанасы да  
уллуду. 50-жыллыкъла чархыгъ-
ызны, жашлыгъыгъыздача, ауур 
ишле бла сынамагъыз – жюрек 
башхача ишлеп башларгъа бол-
лукъду. Игиси -сууда да жюзсегиз-
ди, жаяу жюрюсегизди! Тинтиуле 
ачыкълагъанларына кёре, адам 
ыйыкъны ичинде 2 сагъатны жаяу 
жюрюсе, ол андан ары да санын 
къыйнаргъа итинирикди.

«Аргументы и факты» газетден.

Саулукъларына бакъдырыргъа 
кереклилени кёбюсю врачха  жеталмайдыла

Боллукъмуду закий поэти-
биз Къулийланы Къайсынны  
юсюнден жангы сёз айтыргъа? 
Аны юсюнден алай кёп жазыл-
гъанды! Алай алим Къулий-
ланы Жанна, поэтни къызы, 
айталгъанды айырмалы сёзюн. 
«Кайсын Къулиев. Литератур-
ный портрет в  документах и 
материалах» атлы китапны 
жаза, ол кёп документ тинтген-
ди, кёп ишлегенди. Аны бирин-
чи бетин окъугъанлай окъуна 
ангылайса алим бу ишине 
къаллай бир кюч-къыйын 
салгъанын. 

Къайсынны юсюнден, белгили-
сича, кёп статьяла, монографияла, 
китапла да жазылгъандыла. Мин-
гле бла назмула да жораланнгъан-
дыла анга. Ол бай адабият дунияда 
кесини басымлы сёзюн айтыу а 
алай тынч иш тюйюлдю.

Не бла айырмалыды бу китап? 
Мында дуния бла бир документле 
юлгюге келтириледиле, аланы 
ангылатады, кесини оюмун да 
жазады алим. Къайсынны жаша-
уундан биз билмеген кёп шартла 
да келтириледиле. Яков Аким 
жазгъанлай: «Къулийланы Къай-
сынны поэзиясы дайым жашиллей 
тургъан терекге ушайды, аллай зат 
а адамлагъа не заманда да керек-
ди». Алайды да, адам улуну сейири 
бир заманда да сууурукъ тюйюлдю 
Къайсынны поэзиясына.

Бу китап ачыкълагъан сейир 
шартладан бири манга – Къайсын 
айтхылыкъ поэт  Анна Ахматова 
бла таныш болгъаны эм ол мал-
къарлы поэтни закий эрменли 
художник Мартирос Сарьян бла 
танышдыргъаныды. Артда Сарьян 
поэтни бек иги шуёхларындан бири 
болгъанды. Дагъыда ким эди 
Елена Орловская (1900-1984жж.) 
Къайсынны къадарында? Анга 
да жууап табаса мында. Ол да  
поэтни жашауунда бек сеийр-
ли шартды. Елена Дмитриевна 
белгили журналист эм къыргъыз 
поэзияны тилманчы болгъанды. 
Къайсынны кёчгюнчюлюкде кёр-
ген къыйынлыгъына жаны ауруп, 
ол Борис Пастернакга Къулий 
улуна жаз, аны кёлюн кётюр деп 
билдиреди. Борис бла Къайсын 
1939 эм 1942 жыллада Москвада 
тюбешгенлерин да эсге сала. Па-
стернак жазады Къайсыннга, алай 
бла башланады ол эки закийни бир 
бири бла письмо жюрютюулери. 
Алагъа кёре, кёп жангы затны 
билесе закий поэтни жашауундан, 
бу китапны окъуй. 

Белгилисича, Къайсын кёп айтхы-
лыкъ адам бла шуёхлукъ жюрют-
генди, энчи архиви да анга шагъат-
лыкъ этеди. Аланы ичинде немисли 
жазыучу-антифашист Альфред 
Курелла 1965 жылда Къайсыннга 
Берлинден былай жазгъанды: «Я, 
над раненым камнем склонясь, 
горевал…»  «В1950 году мне при-
шлось побывать среди развалин 
Кюннюма… «От огня почернел он, 
от горькой беды…»,- и  ещё как будто 

Дуниягъа атлары айтылгъан жазы-
учула, поэтле, литературоведле, 
алимле, политикле да Къулий 
улуну поэзиясын битеудуния ли-
тератураны бек сыйлы, бек бийик 
жерине саладыла. Бу китапдагъы 
документле аны юсюнден хапар-
лайдыла. Аладан биринде айты-
лады Индияда школладан бирине 
Къайсынны атын атагъанлары! 
Олму тюйюлдю жетишим, олму 
тюйюлдю битеудуния хурмет!?

Энчи айтыргъа тийишлиди мо-
сквачы литературовед Станислав 
Рассадинни юсюнден. 1969 жылда 
ол «Къайсын Кулиев. Литера-
турный портрет» деген китапны 
жазып, аны Нальчикде чыгъа-
рыргъа мурат этеди. Алай мында, 
чырмаула болуп, китап артда,1974 
жылда, Москвада басмаланады. 
Рассадин кеси, ол тилеп Семён 
Липкин да жазгъандыла Къай-
сыннга болуш ол китапны чыгъ-
арыргъа деп. Алай Къайсын, хар 
атламында адамлагъа болушуп 
айланнган Къайсын, кесини юсюн-
ден жазылгъан китапха жол ачама 
деп кюрешмегенди. Рассадин а, 
Къайсынны фахмусун бек бий-
икге салгъан адамладан бири, 
бюгюнде да кертичилей къал-
гъанды анга. Алай кётюргендиле 
малкъарлы поэтни жер-жерледе.            
Къулийланы Жаннаны китабыны 
хар тизгини закий поэтни юсюнден 
болмагъанча кёп информация 
береди. Къайсыннга дунияны 
жер-жерлеринден жазгъандыла, 
ол а къалай жетишалмагъанды 
ала бла письмо жюрютюрге, 
депутатлыкъ, башха жамауат 
борчларын, къырал жумушун та-
мамларгъа? Назмуларын а къачан 
жазгъанды?Аны къой, малкъар 
эллеге барып, акъсакъалла бла 
ушакъ этерге, кёп тюбешиулеге ба-
рыргъа да жетишгенди. Болсада 
ол уллу, Закий да адамны окъуна 
чимдирге, къыйнаргъа да кюреш-
гендиле. Ол а, жаралы ташыча, 
къаты болгъанды, ачыууна бе-
рилмей, аманлагъа, зарчылагъа 
тенг болмай, ёрге кётюргенди 
поэзиясы бла халкъын, кесин да.  
Къалай тюз айтханды С. Липкин 
аны юсюнден: «Кулиев-поэт все-
ленского значения» деп.

Айтхылыкъ зат, заман оза бар-
гъаны къадар, бютюнда ёсе ба-
рады, дегенди бир акъылман. 
Къайсынны поэзиясы да алайды. 
Аны себепли жазылады поэтни 
тукъуму кёп къыралланы энци-
клопедияларында, литература 
справочникледе да. 

Авторгъа уа ыспас этерге тийиш-
лиди бу китап ючюн. Анга кёп до-
кументлени тинтирге, кёп ишлерге 
тюшгенин да сезесе. Аны хар 
сёзю, хар тизгини да багъалыды 
бизге – ол сау дуниягъа аты айтыл-
гъан, халкъы, битеу дуния да багъ-
алагъан Къулийланы Къайсынны 
юсюнденди да. Уллу сюймеклик 
бла жазылгъанды да бу китап – 
аны ючюн да багъалыды. 

БИТТИРЛАНЫ Аминат.

Сентябрьде Россейде Саулукълу жюрекни кюнюн белгилеген-
диле. Жарсыугъа, саулукълубуз деп кёпле махтаналлыкъ тюй-
юлдюле. Бизни къыралыбызда 22 миллион чакълы бир адам 
(хар алтынчы) жюреклери эм къан тамырлары ауруп къыйна-
ладыла эм  аланы 57 проценти жюреклери ауруп ёледиле. Бу 
жарсыулу статистиканы къалай тюрлендирирге боллукъду?

Бизни аны юсюнден бу жолгъу ушагъыбыз РАМН-ны академи-
ги, А.Н. Бакулев атлы жюрек-къан тамыр хирургия илму араны 
академиги, «Саулукълу миллетни лигасы» деген битеуроссей 
организацияны президенти Лео Бокерия блады.

СССР-ни халкъ артисти, Соци-
алист Урунууну Жигити Арка-
дий Исаакович Райкин (1911 
-1987 жылла) совет эстраданы 
бийик даражагъа жетдирген, 
бир кишиге ушамагъан артист-
леденди. Аны  номерлеринден 
чамланы бюгюн да къайтара-
дыла. Жангыз кеси, бир та-
лай рольну ойнап, энчи театр 
къурагъан актёрну жашауу 
таурухха бурулгъанды.

Аркадий сабийлигинден да сюй-
генди театрны. Билет алыргъа 
ахчасы болмай, дефтерлерин, ки-
тапларын сатып тургъанды. Эшик 
аллында сюелген тиширыула, аны 
танып, ахчасыз жибергендиле. Ол 
актёргъа окъургъа сюйгенликге, Ох-
тенскийде химия заводха ишлерге 
баргъанды. Бир жылдан сора кетип, 
Ленинграддагъы сахна искусствола-
ны институтуну кинофакультетине 
окъургъа киргенди. Атасы бла анасы 
ыразы болмай, аралары аманнга 
къалгъанда, жаш юйлеринден 
кетгенди. 

Жаш актёр юй бийчеси Руфи-
нагъа да (Рома) мында тюбегенди. 
Артда Райкин аны биринчи кере 
школда окъуна кёргенин, ол за-
манда аны къызыл бёркчюгюнден 
къара чачы чыгъып тургъанын, 
ариулугъу эсинде къалгъанын айты-
рыкъды. Институтну ахыр курсунда 
ала дагъыда тюбегендиле. Жаш, 
уялып, къызны жаны бла озуп 
кетгенди. Ашханада бирге сюел-
генлеринде, ол анга сёлешгенди. 
Ингирде киногъа баргъандыла, 
залда чыракъланы ёчюлтгенлей, 
Аркадий Руфинагъа: «Манга эрге 
чыкъ», - дегенди. Кёп бармай ала 
юйюр къурагъандыла. 

Окъуудан сора битеу курслары 
бла да аланы Ленинградны ТРАМ-
ына жибергендиле, артда анга 
Ленком дерикдиле. Ол кезиуде 

Жаралы ташыны сыфаты 
бла дунияны сагъайтхан

слёзы видны  были на оставленной 
в спешке вынужденного отъезда 
люльке, чьи слёзы? Ребёнка, мате-
ри? Нам тогда не удалось по Череку 
Балкарскому перейти в Верхнюю 
Сванетию. Некому было тогда вос-
становить мосты, разрушенные 
весенними потоками, некому было 
тогда…»Къара бла ызланнган тиз-
гинлени Альфред Къулий улуну на-
змусундан юлгюге келтиреди- алай 
кючлю эди, алай титирете эди тюз-
люгю бла жаралы ташны сыфаты. 
Альфред Курелла баш ургъанды 
Къайсынны фахмусуна.

Мустай Каримни да, Къулий улуну 
башкъортлу шуёхуну письмосунда 
жазгъан бир магъаналы оюмун 
юлгюге келтиреди Жанна: «Биз 
гитче хакъланы поэтлерибиз, аны 
себепли уллуду жууаплылыгъы-
быз… Уллу миллетле поэтлерин 
кётюредиле, биз а кесибизни гитче 
халкъыбызны кётюрюрге керекбиз. 
Уллу миллетлени поэтлери жаланда 
кеслери ючюн жууаплыдыла, биз 
а - халкъларыбыз ючюн...» Къулий-
ланы Къайсын а жашауу, иши бла 
да халкъын болмагъанча кётюр-
генди, кёллендиргенди. Замансыз 
ауушханлыкъгъа, аны аты бюгюнде 
да болушады бизге. Ол халкъыны 
ёмюрлюк ёхтемлиги болгъанлай 
къаллыкъды. Къайсын битеудиния 
литературада окъуна унуталмаз-
лыкъ ыз къойгъанды. 

Анга шагъатлыкъ  этеди белгили 
тилманч Семён Липкинни поэтни 
къызына 1999 жылда жазгъан 
къагъыты да: «Совет Союзну за-
манында Кавказда фахмусу бла 
Къайсыннга тенг болгъан поэт жокъ 
эди. Сизни китап басмагъыз поэтни 
орус тилде юч томун чыгъарса бек 
иги боллукъ эди - кёп миллетлени 
келечилери Къулий улуну аламат 
поэзиясындан зауукълукъ аллыкъ 
эдиле.» Поэт ауушхандан сора 14 
жыл озгъан эди Липкин алай жаз-
гъанда.

Къулийланы Жанна, китап-
ны автору, дагъыстанлы хирург 
М.Абдулхабировну Къайсынны 
юсюнден жазгъан «Поэт Земли» 
деген эсгериуюн да бек тюз къош-
ханды бери. Медицинада ишлеген 
адамны къалай терен къозгъагъан-
ды Къулий улуну поэзиясы. Къалай 
тюз эм бийик багъа бергенди ол 
анга! Магъанасы тюзюрек сакъла-
нырча, аны орусча жазылгъанлай 
беребиз. «Достучаться до сердца 
своего народа, петь вместе с ним 
песню любви и боли доступно не 
многим. Это удел крупных поэтов. 
Народ, давший миру Къайсына, 
доказал своё бессмертие… Нет в 
мире другого поэта, который бы так 
страстно воспел и познал величие 
камня. Камня, ставшего под пером 
Кулиева символом мужества ХХ 
века. И покуда на земле плачет мать 
по убитому сыну и герои гибнут в не-
равном бою, камни Кайсына будут 
сражаться  на стороне Правды и 
Чести».

Быллай махтау  оюмла кёпдюле 
Къайсынны поэзиясыны юсюнден. 

актёр жел ауруудан ауруйду, ауруу 
жюрегине барып, чачы агъарып 
къалгъанды. 

1939 жылда эстрада артистлени 
1-чи Битеусоюз эришиулеринде ол 
«Чаплин» эм «Мишка» деген но-
мерлери бла чыкъгъанды сахнагъа. 
Сынаулу актёрла анга эс бургъан-
дыла. Андан башланады Аркадий 

Райкинни эстрадагъа жолу. Аллай 
жетишимден сора, артистге ком-
мунальный юйде бир отоу берип, 
радиогъа чакъырып башлайдыла. 
Ленинградны эстрада эм миниатю-
ра театрыны таматаларындан бири 
да болады. 

Уллу Ата журт урушну кезиуюнде 
Райкин артистлери бла аскерчилени 
алларында концертле берип тур-
гъанды. Ол кезиуде башлагъанды 
ол сатира бла кюрешип да. Андан 
сора жыллада артист жашауун жол-
лада ётдюргенди. «Аллай кезиуле 
болуучу эдиле, уянсам, къайда бол-
гъанымы билмеген. Хар эки айдан 
Москвада, Ленинграда кёп концерт-
ле бергенбиз. Башха шахарлада 
бир ай ишлеп, «Москва» къонакъ 
юйде 25 жыл жашагъанбыз, анда 
кесибизни энчи номерибиз бар эди. 
Жашыбыз Костяны уллу анасына 
къойгъанбыз»,- деп эсгерликди арт-

да Райкин. Театрны артистлерине 
хар шахарда да багъалы къонакъ-
лагъача тюбегендиле. Жашауда 
болгъан къужур ишлени ала чам 
халда айта билгенлерин къараучу 
артыкъда жаратханды.

Артистни драматург Жванецкий 
бла тюбешгени экисине да чыгъар-
мачылыкъ жаны бла насып эди. Ол 
жазгъанды анга битеу къыралгъа 
белгили «Авас», «Дефицит», «Век 
техники» деген эм башха миниатю-
раларын. Алай эки фахмулу адам 
бирге жарашып кёп туралмагъан-
дыла. Райкин автору бла айыры-
лыргъа дегенин театрны директору 
билдиргенди. «Ол мен билмей 
тургъанлай болгъан иш угъай, 
катастрофа эди, ёлюм», - дерикди 
белгили сатирик. 

1964 жылда Лондонда Аркадий 
Райкинни юсюнден фильм кёр-
гюзтгендиле. Кесаматчыла актёр 
адамны эриши къылыкъларын 
сюйдюмлю этип кёргюзтгенин 
белгилегендиле. Актёрну къуру 
кеси угъай, тыш къыраллада да 
таныгъанлыкъгъа, анга «СССР-ни 
халкъ артисти» деген сыйлы атны 
жаланда1968 жылда бергендиле. 

Райкинни къыйын заманлары 
да болгъандыла. Ол, В.И.Ленинни 
туугъан кюнюне атап, аны жазгъан-
ларын хайырланып, номер къурагъ-
анды. Зал аны жаратханлыкъгъа, 
артистни ишини юсюнден ЦК-гъа 
къагъыт жибергендиле. Андан сора 
эстрада театрны залыны биринчи 
тизгининде тюз бирча кийиннген, 
бирча дефтерлери, къарамлары 
бла да адамла олтуруп, тохтамай 
бир затла жазып тургъандыла. Ар-
тистни ЦК-гъа чакъырып, В. Шауро 
жумдуругъу бла столну уруп: «Башха 
иш изле», - дегенди. Анга Москвада 
бла Ленинградда концертле бе-
рирге эркин этмегендиле. Аркадий 
Исаакович,  инфаркт болуп, андан 

кючден аягъы юсюне турлукъду.  
Артист, анасыны ёлюгюн, болгъан 
алтынларын да гуллагъа салып, 
Израильге ашыргъанды, деген 
ётюрюк хапарны жайып, аны юсюн-
ден уллу тюбешиуледе сёлешген-
диле. Актёрну жашауун, ахырысы 
бла да, жаханимге бурургъа кю-
решгендиле. Ол а, больницадан 
чыкъгъанлай, В. Шаурогъа барып, 
былай дегенди: «Келигиз, ачыкъ-
дан ойнайыкъ. Сиз мени юсюмден 
билгенигизни, мен сизни юсюгюз-
ден билгеними айтайыкъ…» Бек 
кюлкюлюсю, ол жарагъанды.

Андан сора Ара телевидение да 
артистге эс бурады. Ол къатышып, 
«Люди и манекены» эм «Аркадий 
Райкин» деген телефильмлени 
алгъандыла. Ызы бла анга Ленин 
атлы саугъаны бла Социалист Уру-
нууну Жигити деген сыйлы атланы 
да бергендиле. 

Жашаууну ахырында Райкин 
Москвагъа кёчерге излегенди. Ол 
кезиуде жашы Константин, къызы 
Екатерина да ара шахарда театрла-
да ишлеп, анда жашагъандыла. 
Аны театрына «Сатирикон» деп 
атап, жер да бередиле. Бусагъат-
да ол Райкинни атын жюрютеди, 
жашы таматалыкъ этеди. 

Арт жылларында актёрну эси 
осалгъа кетип, сёзлерин унутуп 
къоя эди. Зал аллай кезиуде кюл-
се, тапсыз айтханын сезип, Райкин 
кеси да кюлюп башлай эди. Ол 
Америкагъа барыргъа да кёл-
леннгенди. Аны жаш заманында 
таныгъан адамла, артист сахнагъа 
чыкъгъанлай, ёрге къобуп, жиляп 
башлагъандыла. Ала биле эдиле 
сюйген актёрларын ахыр кере 
кёргенлерин. 

Бу кюнледе анга 100 жыл бол-
лукъ эди. 

Басмагъа САРАККУЛАНЫ 
Асият хазырлагъанды. 

Энчи театр къурагъан артист

цалагъа уллу ахчала келликдиле, 
алай болса,  производительле 
керек болгъан эм конкурентлик  
эталлыкъ оборудованияланы бла 
дарманланы чыгъараллыкъдыла.

- Битеу дунияда, пациентледен 
сора да, врачланы  да страхова-
ние этедиле…

- Мени сёзюм - «Пациент хар 
заманда да тюздю!». Жаланда ол 
кезиуде ышанырыкъды ауругъан 

Нальчикде Къырал концерт 
залда «Ариулукъ эм чомарт-
лыкъ дунияны къутхарырла» 
деген ат бла концерт болгъан-
ды. Ол  Дуния Артий комитетни  
Кавказда представительство-
суну жыйырмажыллыгъына 
жоралана эди. Кавказны, 
Россейни халкъларыны эмда 
битеу адам улуну араларында 
шуёхлукъну, къарындаш-
лыкъны, биригиулюкню тема-
сы байрамны ёзеги болгъанды.

 Артий комитетни   Север Кав-
казда бёлюмюню президенти Ауэс 
Бетуганов, сёзню Дуния Артий  
комитетни президенти  Валерий 
Тарбоковха берип, ол а комитет  
къалай къуралгъаныны, аны иши-
ни юсюнден  айтханды. «Россейни 
миллет артий къымылдауу айныгъ-
анына къууанабыз. Аны  отуз беш  
къыралда представительстволары 
бардыла. Бюгюнлюкде ол  аягъы 
юсюне тынгылы сюелген  жама-
уат организацияды»,- деп белги-
легенди ол. Комитет халкъланы 
араларында шуёхлукъну кючлеуге 
къуллукъ этгенин да чертгенди. 

Ингушетия Республиканы халкъ 
поэти Герихан Гагиев  Дуния Артий 
комитетни Кавказда представи-
тельствосун кеси жазгъан назму 
бла алгъышлагъанды. Ызы бла 
КъМР-ни Культура фондуну пред-
седатели Владимир Вороков, 
алгъыш эте,  Валерий Тарбоковну 
КъМР-ни Культура фондуну  Сый-
лы грамотасы бла саугъалагъ-
анды.

 КъМР-ни  Жаш тёлюню эмда 
жамауат биригиулени ишлери 
жаны бла министерствосуну   
атындан министрни къуллугъун 
толтургъан Борис Паштов ари-
улукъгъа, мамырлыкъгъа эмда  
шуёхлукъгъа къуллукъ этген Дуния 
Артий къымылдауну юбилейи – 
хар кимни да бирикдирген байрам-

Байрам

Шуёхлукъгъа къуллукъ эте

ды, деп чертгенди. Ол комитет 1991 
жылда къыралда уллу тюрлениуле 
баргъан кезиуде жаратылгъанын, 
бюгюнлюкде да заман тынч бол-
магъанын, алай артийчиле тутхан 
ишлерин таукел алгъа элтгенлерин 
белгилегенди. Андан сора Ауэс Бе-
тугановну  КъМР-ни Жаш тёлюню  
эмда жамауат биригиулени ишлери 
жаны бла министерствосуну Сыйлы 
грамотасы бла саугъалагъанды.

Алимлени атындан Артий коми-
тетни  Россейни Илмула акаде-
миясыны Къабарты-Малкъарда  
илму арасыны председатели, РФ-
ни илмусуну сыйлы къуллукъчусу 
Пётр Иванов алгъышлагъанды. 
Нальчик шахарны администраци-
ясыны башчысыны орунбасары 
Анжела Долова уа шахарны  мэри 
Залимгери Хагасов жиберген ал-
гъышлау письмону окъугъанды. 
Алгъышлауланы дагъыда КъМР-
ни Промышленниклерини бла 
предпринимательлерини союзуну  
вице-президенти Жантемир Гу-
бачиков,  Къабарты-Малкъарны 

Профсоюзларыны культурада 
ишлегенлерини республикалы 
комитетини председатели Марья-
на Даова,  Краснодар крайдан 
келген поэтесса Ольга Росинская 
эм башхала да айтхандыла.

Ингирге  Ингушетияны, Чечен 
Республиканы, Дагъыстанны, 
Север Осетия-Аланияны  Парла-
ментлерини, Жамауат палатала-
рыны келечилери да келгендиле.  
Ала, Валерий Тарбоковну бла 
Ауэс Бетугановну тири ишлерин 
белгилеп, алгъыш да этгендиле. 
Жууукъ заманда уа бу комитетни 
представительстволары Чеченде 
бла Абхазияда къураллыгъын да 
айтхандыла.

Байрамны бютюн жарыкъ, бю-
тюн сейирлиг а  артистле «Ийман» 
жыр къауум, Ольга Сокурова, 
Ирина Даурова, Марьяна Даова, 
«Кабардинка», «Нальцук» теп-
сеу  ансамбльле эмда башхала 
этгендиле.

ХОЛАЛАНЫ Марзият.
Суратны автор алгъанды.

Юбилей концертге къатышханланы къаууму.

Футбол

БАЙКЕРКРОСС

КъМР-де бардырылгъан тау  
велосипедле бла къызыу тюш-
ген эришиулеге жыйырмадан 
артыкъ спортчу къатышханды. 
Бизни республикада быллай 
турнир КъМР-ни Спортну экс-
тремал тюрлюлерини  федера-
циясыны  башламчылыгъы бла 
биринчи кере бардырылады. 
Аны къураугъа республиканы 
Парламенти, Спорт, туризм 
эм курортла  министерствосу 
эм Россейни Наркоконтро-
люну КъМР-де управлениясы 
болушлукъ этгендиле. Эришиу 
«Спорт-наркотиклеге къажау» 
деген чакъырыу бла бардырыл-
гъанды.

Ол кюн Акъ-Сууну  тёртюнчю 
посёлкасындагъы трассада 
кеслерин сынаргъа Москвадан, 
Ставрополь крайдан, Север  
Осетиядан эм бизни республи-
кадан  спортчула келген эдиле. 
Эришиулени эки дисциплинада 
бардыргъандыла – даунхилл 
эм байкеркросс. Биринчисинде 
спортчула  эки бла жарым кило-
метр узунлугъу болгъан трасса 
бла биришер тюшгендиле. 
Байкеркроссда уа  тёртюшер 

Сюд прокурорну тилеги бла 
пенсиячы тиширыулагъа «та-
машалыкъ» дарманны сатхан-
лагъа кёп къалмай жарым мил-
лион сомну артха къайтарыргъа 
деген оноу этгенди. Бу тюрлю 
иш а ашха биология жаны бла 
тири къошакъ затланы сатыучу-
ла алдагъан мингле бла санал-
гъан гражданлагъа ахшы дерс 
болургъа керекди. Хыйлачыла, 
не тюрлю ауруудан да къутулур-
гъа болушурукъ дарманды деп, 
адамланы алдап, кеслерине 
бир талай ырысхы этедиле. 

Аны аурууларындан къутулур-
гъа тамашалыкъ болушурукъ 
сунуп, уллайгъан тиширыула-
дан, комерсантла бир талай 
ахчаны кеслерине алгъандыла, 
алай ол дарман тиширыугъа 
бир тюрлю болушлукъ этме-
генди. Бизнесменле инвалидге 
ахчасын къайтарыргъа сюймей 
эдиле. Аланы прокурор сюдге 
чакъыргъанды. БАД-ланы (био-
логически активные пищевые 
добавки) сатыучула кеслерине 
ахчаны асламысында къарт 
адамланы алдап жыядыла. 
Аланы алдаргъа тынчды – ауру-
улары кёпдюле. Болсада аллай 
хыйлачыланы жууапха тартхан 
а къыйынды. Ол себепден  Чита 

Тюбешиу

жолларыны юсюнден къысха 
билдиргенди. Бу ингир поэтни 
70 –жыллыгъына аталгъанды. 
Ахматны назмуларына кёре 
жазылгъан жырла малкъар 
эстраданы байыкъландырып ту-
радыла, ала 60-ха жетгендиле. 

Тюбешиуге келгенле, аны 

болгъанын, аланы алып, Къу-
лийланы Къайсыннга биринчи 
кере келгенин да эсгергенди. 
Поэт, ары келген жаш тёлюге бла 
школчулагъа айланып, ёз тилле-
рине, анагъа кибик, хурмет этерге 
керек болгъанларын айтханды.  

Миллет тилледен бусагъатда 

школлада дерсле болгъан-
лыкъгъа, жарсыугъа, алагъа 
хар малкъарлы ата, ана да 
сабийлерини жюрюрлерин из-
лемейдиле. Анга Созай улу 
юлгю да келтиргенди. Шахарда 
школланы биринде таулу къыз-
чыкъ, атасы малкъар тилден 
дерслеге жюрюрге ыразылыгъ-
ын бермей, аны юсюнден жиляп 
билдиргенди. Ол, атаны табып, 
аны бла тюбешип, халкъны та-
рыхындан китапланы да алып 
барып, къызын жангыдан дерс-
леге жиберирча этгенди. 

Ингир поэтни чыгъармачы-
лыгъына аталса, сёзсюз, анда 
назмула уллу жерни аладыла. 
Созай улу бла тюбешиу да алай 
бардырылгъанды. Ахмат  Минги 
таугъа, анасына аталгъан «Ал-
лах айтса» дегенлени малкъар, 
«Плетеньни» орус тилледе да 
окъугъанды. Ары келген 18-чи 
школну 6-чы классыны окъуу-
чулары, «Эльбрусоидни» ишле-
рине тири къатышхан Этезланы 
Мадина да поэтни чыгъармала-
рын эшитдиргендиле. 

Тюбешиуде, Ахматны назму-
ларына кёре тагъылгъан жыр-

ланы да сагъынып, Мусукала-
ны Руслан айтып, «Малкъар» 
дегеннге тынгылагъандыла. 
«Эрирей» жырлап, «Сен да, мен 
да жашайбыз» деген аланы са-
нында энчиди. Асанланы Кулина 
музыкагъа салгъан «Малкъар 
башында – Ай» деген жыр бла 
уа «Элбрусоидде» кёп жумушла 
башланнганларын да билдирген 
эди Ксаналаны Фатима. 

Ары келген устаз Османланы 
Фатима бла жаш тёлю бла иш-
леп тургъан Беккиланы Жанна 
да Созайланы Ахматха мын-
дан ары да саулукъ, эсенлик 
тилегендиле. Фатима да «Эл-
брусоидни» форумуна келген 
оюмланы окъугъанды. 

Ахырында поэтге саугъагъа 
«Эльбрусоид» чыгъаргъан 
«Сказки народов Кавказа» де-
ген китапны, журналланы эм 
фильмлени саугъагъа берген-
диле, Ахматны биргесине сурат-
ха да тюшгендиле. 

САРАККУЛАНЫ Асият.
Суратланы автор алгъанды.

ШАХМАТЛА

СЮДНЮ ОНОУУ БЛА

Жашауну узайтырыкъ «дарман»
шахарда Ингодинск район сюд-
ню башда айтылгъан оноууну 
магъанасы бютюнда уллуду – 
битеу къыралда быллай оноу 
биринчи кере этилгенди дерге 
боллукъбуз.

 Алайды да, район сюд проку-
рорну эм Уллу Ата журт урушну 
1-чи группалы инвалиди Екате-
рина  Перфильеваны тилекле-
рин толтургъан эди. Прокурорну 
излеми  быллай эди – пенсиячы 
тиширыу ашха биология жаны 
бла тири къошакъланы сатып 
алыуну юсюнден къайсы эсе 
да бир фирма бла этилген бу 
тиширыуну къол салгъан кели-
шимин бузаргъа чыгъаргъанды. 
Андан сора да, прокурор сюдден 
коммерсантладан жарым мил-
лионнга жууукъ сомну сыйырып, 
башда айтылгъан уллайгъан 
тиширыугъа берирге деген оноу 
этеригин излегенди. 

Сюд этилгинчи уа прокурор 
тинтиу бардырылгъан эди. Ол 
кезиуде ачыкъланнганыча, ти-
ширыу къаллай эсе да бир энчи 
дарманны болушлугъу бла жи-
клени къыйматлы багъыуну 
юсюнден рекламаны радиодан 
эшитген эди. Рекламада теле-
фон  номер да айтылгъан эди. 
Фирманы специалисти ушакъны 

кезиуюнде  саусузну аурууларын-
дан къутултургъа сёз берген эди. 
Прокуратураны келечиси сюдде 
сёлешген кезиуде чертгенича, 
БАД-ланы эм дарманланы ат-
лары  фирмагъа телефон бла 
сёлешгенде шарт айтылмагъан 
эдиле. Болсада ол кюн окъуна 
курьер тиширыугъа багъалары 
барысы да бирге 114 минг сом 
болгъан БАД-ланы эм косметика 
балхамны келтирген эди. 

Эки дарманны ичгенден сора 
тиширыу онгсуз болуп къалады 
да,  «терк болушлукъну» чакъы-
рыргъа  тюшген эди. Ол тиши-
рыу БАД-ланы ичмей къойгъ-
анды, фирмагъа сёлешгенди, 
ахчасын артха къайтарыуну 
излегенди. Фирманы келечиле-
ри уа тиширыугъа ахчасын ол 

дагъыда бир къауум дарманны 
сатып алса къайтарыргъа сёз 
берген эдиле.

Андан сора да, фирмадан 
бу тиширыугъа 348,5 минг сом 
багъасы тюрлю-тюрлю БАД-
ланы келтирдиле. 

Прокурорну оюмуна кёре, ком-
мерсантла пенсиячыны потреби-
тель праволарына уллу бузукъ-
лукъла этген эдиле. 

Таблеткаланы юслеринден 
анга бир зат да сагъынмагъан-
дыла, аланы юслеринден бир 
тюрлю документни да кёргюзт-
мегендиле. 

БАД-ланы сатыуну жорукъла-
рына да уллу бузукълукъла этген-
диле. Бу тюрлю затла жаланда 
аптекалада эм диета аш-азыкъ 
затланы сатхан энчи тюкенле-
де болургъа керекдиле. Ала уа 
шёндю асламысында телефон 
бла сатыладыла, ол а арталлыда 
терс ишди.

Сюдню оноуу бла коммерсант-
ла пенсиячы тиширыугъа ахча-
сын къайтаргъан бла къутулуп 
къалмагъандыла, аны ахчасын 
тиширыуну кесини излеми бла 
келтирмегенлери ючюн жер-
жерли бюджетге 200 минг сом 
тазир тёлегендиле. 

«Российская газетадан».

Спорт - наркотиклеге къажау
болуп бир ненча жюзметрлик 
кенгертилген даунхилл трассада  
эришгендиле.

-Трассаланы хазырларгъа биз-
ге Москвадан келген спортчу-
ла да болушхан эдиле,-дейди 
КъМР-ни Спортну  экстремал 
тюрлюлерини федерациясыны 
президенти  Чабдарланы Тен-
гиз - Даунхиллде гонщиклени 
жоллары агъач ичи, талала  бла 
да  барады. Байкеркроссха уа 
трамплини эм башха къыйын 
жерлери болгъан 300 метр узун-
лукълу трасса хазырлагъанбыз. 

Кюнню халы мутхуз болгъан-
лыкъгъа да къарамай, эришиуле 
бек сейирли болгъан эдиле. Эки 
бла жарым километрлик трасса-
да  биринчи  рекорд да салгъан-
дыла. Даунхиллде ол 2 минут 3 
секунд болгъанды.

- Эришиуле мында биринчи 
кере бардырылгъаны себепли 
спортчуланы асламысы къоншу 
регионладандыла, жаланда бе-
шиси Москвадандыла,- дейди 
ара шахардан келген Андрей 
Бахвалов. – Алай, мени оюму-
ма кёре, жылдан-жылгъа анга  
къатышыргъа сюйгенлени  саны 

кёпден-кёп бола барлыкъды, 
башха регионладан да  келип 
башларыкъдыла. Спортну был-
лай  тюрлюлерин айнытыргъа 
мында  битеу онгла бардыла.

Даунхиллде  Север Осетия-
дан келген Георгий Парсиев, 
Владимир Миланов (Пятигорск) 
эм Кирилл Бочаров (Москва) 
хорлагъандыла. Байкеркрос-
сда Кирилл Бочаров биринчи 
болгъанды, Георгий Парсиев 
экинчи эм Игорь Шичкин ючюн-
чю болгъандыла.

Эришиулени къурагъанла 
Россейни Наркоконтролюну 
КъМР-де управлениясыны на-
чальнигине -  Къулбайланы  
Русланнга, КъМР-ни Парламен-
тини депутаты Бабаланы Хусей-
ге, энчи предпринимательле 
Атабийланы Алийге, Залийхан-
ланы Элдаргъа, Къулбайланы  
Аланнга эм Забакъланы Зей-
туннга болушлукъ этгенлери 
ючюн ыразылыкъларын бил-
диргендиле.

Залина СУАНОВА.
ФСКН-ни КъМР-де управле-

ниясыны  пресс-службасы.

Тиширыу шахматла, не де-
сенг да, сейирликдиле. Эки 
ыйыкъ мындан алгъа турнир 
башланнганда, рейтиннге кёре, 
тогъузунчу жерде тургъан Чжао 
Сюени шахматчы турнир боша-
лырдан эки тур алгъа, 8,5 очко 
къоллу болуп,   финишге дери 
эки тур къалгъанда, кесине 
таза биринчи жерни алыр дерге  
къыйын эди. 

Ол хорлам болдургъунчу дери 
да, кесин къаты этип, алгъа та-
укел баргъанды. «Тогъуздан 7,5 
очко жыйышдыргъан турнирим 
да эсимдеди. Алай андан сора 
бир бири ызындан эки парти-
яны да къытдыргъан эдим. 
Алайды да, мен хар кимден да 
иги да алгъа чыкъгъынчы бек 
къаты къайгъырып тургъанма»,-
дегенди ол.

Былтыргъы Сюэни бла бу-

Солдан онгнга: Созайланы 
Ахмат бла Герийланы Абузейит.

Сабийле Созай улуну назмуларын окъугъандыла.

Нальчик базыныулукъ бергенди
сагъатдагъыны араларында  
бир тюрлю башхалыкъ бармы-
ды? Аны юсюнден къытайлы 
къыз кеси былай оюм этеди. 
«Башхалыкъ хазна жокъду, алай 
болсада, Нальчикде,  къалай 
эсе да, базыныулу эдим. Иш а, 
мен бир-бирледе вариантланы 
санына угъай, кесими жюрегим 
айтханнга ышанама».

- Сюэ  бу циклда дунияны 
чемпионкасы болургъа уа сюй-
меймиди? 

- Алыкъа аллымда аллай борч 
салмагъанма. Мен дунияны 
чемпионатында жарым финалда 
болгъанма,  Гран-прийни битеулю 
эсебинде юч сыйлы жерден бири-
не тюшмегенме. Энди алгъындан 
эсе иги ойнарыгъым келеди.

Гран-прийге къатышханла  
Чжао Сюэни хорламына баш 
урадыла, алай анга да къара-

май, аны дуния шахматлада 
алчыгъа санаргъа артыкъ уллу 
ыразылыкълары уа жокъду. 
Чертип айтама, бары да бирге-
лей. Аланы барыны да оюмлары 
уа - къытайлы къыз бир фанта-
стикалы турнирни ойнагъанды, 
болсада эндиги турнирледе да 
ол аллай жетишим болдурур 
деп ышанмайдыла. Тиширыу 
шахматла,-алада ма быллай 
эсде болмай тургъанлай ёрле-
уле, тюшюуле да болуучудула. 
Сюэ уа мында эмда бусагъатда  
кимден да иги  ойнагъанды - ол 
шартны  аны биргесине эришген 
битеу шахматчы къызла да черте-
диле. «Чжеону алгъышлайбыз, ол 
бек иги кёрюмдю болдургъанды, 
ол болмазлыкъны болдургъан-
ды», - дегенди Катерина Лагно. 
«Чжао – аперим. Алгъаракълада 
ол артыкъ аламат ойнамай эди, 

рейтингде да иги да энишге тюш-
ген эди. Кёпле  ол энди хорлам 
болдурур деп  ышанмай эдиле. 
Бир сёз жокъду, къаты кюрешчи-
ди», -дейди  Надежда Косинцева. 
«Хорлам болдургъан къызны 
алгъышлайбыз эмда сёз беребиз: 
мындан ары  аны жашауу алай 
тынч болмазча этиуде къолубуз-
дан келгенни аямакъ», - дегенди 
Александра Костенюк.

ХОЛАЛАНЫ Марзият.

Баш кюн «Спартак-Наль-
чик» кеси стадионунда «Ло-
комотивни» къонакъгъа ал-
гъанды. 14 мингден артыкъ 
адам сыйыннган стадионнга 
ол кюн жаланда беш минг 
чакълы адам келген эди. 
Бу жолгъа дери командала 
мында 5 кере тюбешгенди-
ле. Алада москвачыла юч 
кере хорлагъандыла эм эки 
да тенг эсеп этгендиле.

Хорламны сакълаялмагъандыла

Бу оюннга «Локомотив» чем-
пионатда бир бири ызындан 
онбир оюнда къытдырмай жет-
генди. Бизни жерлешлерибизни 
турнир таблицада болумлары 
уа артыкъ къууанырча тюйюл-
дю. 

Тюбешиуню юсюнден айтхан-
да уа, эки къаууму да аны бирча 
тынч башлагъандыла. Алай бир 
кесекден къонакъла, чабыуул-
лукъгъа кёчюп, нальчикчилени 
къабакъ алларында къайгъы 
этдирирча кезиу къурайдыла. 
Сычёв ашыргъан топха Глуша-
ков, жеталмай, эсепни ачар-
гъа амалын хайырланалмай 
къалады. 

Болсада спартакчыла, терк 
эс жыйып, оюнну къонакъланы 

кесегине ётдюредиле. Алгъын 
команда кесини голларыны асла-
мын стандартладан уруп тургъан 
эсе, энди анда ала да бармай-
дыла. Аны биз бу тюбешиуде 
кёргенбиз. Жерлешлерибизни 
штрафнойла дан топларыны 
асламы къабакъ эшикле башы 
бла кете эдиле. Болсада 35-чи 
минутда Концедалов ашыргъан 
топ къабакъланы кёпюр къанга-
сына тийип чартлайды. Аны уа 

Оюнну 63-чю минутунда уа 
«Локомотив» угловойну тап хай-
ырланады. Ол топну Глушаков, 
хар кимден да алгъа болуп, 
спартакчыланы къабакъ эши-
клерине кийиреди:1:1. Топну 
андагъысын Фредриксон жа-
ланда артда эслейди.

Ызы бла баш тренерле алы-
шындырыу ишлерин башлайды-
ла. Спартакчылагъа ол хайыр 
келтирмегенликге, къонакъла-
да Янбаевни орунуна чыкъгъан 
Дюрица уа командасына хор-
лам келтиреди. 87-чи минутда 
ол Сапатер стандартдан ашыр-
гъан топну, Фредриксондан 
алгъа болуп, башы бла спартак-
чыланы къабакъ эшиклерине 
кийиреди:1:2. 

Алай оюнну ахырына дери 
жерлешлерибиз эсепни тенг 
этерге не бек кюрешген эселе 
да, муратларына уа жетал-
магъандыла. Кесини кезиулю 
тюбешиуюн 28-чи октябрьде 
«Спартак-Нальчик» ЦСКА бла 
аны майданында ётдюрлюкдю.

Башха командала былай ой-
нагъандыла:

Спартак - Томь - 4:0
Кубань - Крылья Советов -1:1
Волга - Краснодар - 0:2
Динамо - Рубин - 0:2
Анжи - ЦСКА - 3:5 
Ростов - Зенит - 1:3
Терек - Амкар - 1:0

Гриднев уруп, эсепни ачады: 1:0. 
Солургъа кетгинчи къалгъан 

10 минутну ичинде да Рухаи бла 
Багаев къонакъланы голкипер-
лери Гилермени бир ненча кере 
тынчлыгъын алгъандыла. Ала 
нальчикчиледен быллай тири 
оюнну сакъламагъанлары эсле-
не эди. Спартакчыланы тыябыз 
деп да жорукъланы терк-терк 
буза эдиле.

Экинчи таймны уа къонакъла 
тири башлагъандыла. Кайседо 
топ бла нальчикчилени тазир 
майданларына киреди. Алай 
къоруулаучула бла сермеш-
де жыгъылады. Алай арбитр, 
жорукълагъа бузукълукъ этил-
мегенин белгилеп, пенальти 
бермейди. 

КъЧР-ни, КъМР-ни да халкъ поэти Созайланы Ахмат мал-
къар литературагъа 60-чы жыллада келгенди. Ол Къабарты 
- Малкъарны Ленинчи Комсомолуну саугъасыны лауреатыды, 
республикабызны культурасыны сыйлы къуллукъчусуду.  Къа-
барты-Малкъарны къырал саугъасыны лауреатыды.

Кёп болмай «Элбрусоид» къу-
рап, анда Ахмат бла тюбешиу 
болгъанды. Аны  бардыргъан 
Ксаналаны Фатима  Созай 
улуну жашау, чыгъармачылыкъ 

бардыргъан да поэтге соруула 
соргъандыла. Ол, алагъа жуу-
апла бере, назмуланы къалай, 
къачан жазып башлагъанын, 
мында устазыны уллу хайыры 

Командала

Россейни чемпионатыны 28-чи турдан 
сора таблицасы

О.     Х.    Тб.     Къ.           Т.       Оч.    

3
3
6
7
7
6
9
8
10
14
14
13
17
14
15
16

                   55-24
53-28
48-26
48-29
44-32
39-25
35-26
33-30
38-39
28-43
26-43
18-35
23-37
18-39
21-35
18-54

57
55
52
51
49
48
45
42
38
28
28
27
25
24
21
20

Зенит
ЦСКА
Локомотив
Динамо
Спартак(М)
Рубин
Кубань
Анжи
Краснодар
Ростов
Терек
Амкар
Волга
Кр.Советов
Спартак(Нч)
Томь

28
28
28
28
28
28
28
28
28
28
28
28
28
28
28
28

16
15
15
15
14
13
13
11
10
7
7
6
7
5
4
4

9
10
7
6
7
9
6
9
8
7
7
9
4
9
9
8

1.
2.
3.
4.
5.
6.
7.
8.
9.
10.
11.
12.
13.
14.
15. 
16.

Пресс-
конференция

Оюндан сора командаланы 

баш тренерлери Жозе Коусейру 

бла Сергей Ташуев тюбешиуню 

юсюнден оюмларын айтхандыла 

эм соруулагъа жууапла берген-

диле.

Жозе Коусейру айтханнга 

кёре, майдан осал халда бол-

гъаны себепли командалагъа 

ойнагъан къыйын болгъанды. 

Голла да оюнну кезиуюнде угъ-

ай, стандартладан болгъанлары 

да анданды. Къонакъбайланы 

юслеринден айтханда уа, ол ала 

тийишли оюн кёргюзтгенлерин 

эм командасы хорламны артыкъ 

тынчлыкъ бла болдуралмагъа-

нын белгилегенди. 

«Тюбешиуню арбитрми огъесе 

«Локомотивми» къытханды?» 

- деген сорууну уа ол артыкъ жа-

ратмагъанды:

- Билмейме, биз сизни бла бир 

оюннга къарагъанбызмы, огъе-

се…- дегенди ол.

Сергей Ташуев а командасы 

кёргюзтген оюн бла ыразы бол-

гъанын чертгенди.

- Экинчи гол бла байламлы 

кадрлагъа къарап келеме. Анда 

къонакъланы ойнаучулары голки-

перни аягъына уруп жыгъылтха-

ны, Дюрица уа топну андан сора 

ургъаны ачыкъ кёрюнеди. Алай 

энди аны юсюнден айтыуну не 

магъанасы барды, - дегенди ол.

ТАППАСХАНЛАНЫ Аминат.

Ана тил - халкъны 
байлыгъыды


